
I Bölmə

Şire miż

Hədminzi miż vasitilli çıkṙi sar-çinerzi lisu baştâ ku̇i.
Hər xalqi hine miż tü̂idəmə. Kire miż kətt̂îdi miżmə. Kətt̂îdi miż sa cini heç çinə 

miżu uxşaş tü̂idimə.  Sa miżilli çıkṙi ĥədminzi say yəĥiz azır q̇illi ixerjmə. Azərbaycani 
prezident kire sor kağsın lijşəmə ki, kətt̂îdi miżi tarix Kətşi tarix q̇idan qədimijmə. 
Sa miżir çıkı̇rğozi say dənə q̇iq̇alım yir də miż qorumuş kuiyə vaqqındəmə. Kətiş 
miż çıkı̇rsu  Kətiş cini kayə kətt̂îdirzi içir yaşamışkûival lazımmə. 

Kət̂tîdi miż tômpuxursu, hine qrammatika yə  lüğət tərtib kirsu cine ən 
tanınmışbiq̇i proffesurur sor kafiyə sam üsüdürüllü  dalıg kuijmə. Hə hot̂tôn 
dalıg kuivalıx lepişiyə də miż t̂ompuxyə tamam kinin biq̇idimə. Halam sa miżi 
üstür dalıg k̂oarmə, t̂ompuxurjum ixerjmə. 

Sa soe tarix yə miżi görə cine hər têlli ĥədmin koakôarmə, miż, tarix hanam 
ĥədətirdirşkili marağlanmışkôarmə .

Vı, e misi ki̇li  uxum  Kətt̂îdi miż bijifar, tômpuxa hə qorumuşkuiyə kakûi 
nəsilduru xəĉĉibiğə!

Cini tü̂i bitində ĥəyəlirzi lik̇uvyə tômpuxri haq̂ tü̂ijmə!

Şire miż şire mənəvi dəyərmə

    Tapmace cavab unkȯeylun.

Hə yaza ki, həm məlĥəmmə, 
Həm qılıncmə, həm oxmə?
Hə yaza ki, hinəq̇illi q̇al, 
Hinəq̇illi żinji att̂îjimə?

    Miż çinudə?

    Miżi qayda-qanundur ċitorşun vı ya baştâ kûiqoa?

     İxer miż muxûivali ksanjı yaza?

    Ləku̇i şikildiri żuvol unku̇iyə hed cümlədirir kȧjĝa.

   Miż tômpuxurval lazımmə, hanımzağılı ki: 

    Kətşi miż  mətn liku̇vsəx totux uxur ya miżirdir tômpuxur  yukq̂oa?

1

4

I Bölmə

Yik̇ gilazıni çubuğ

Lafi lakôarşə, talfi talkôarşə, yik ̇ ŝsı aşə. Hoz ĥəyəl vaxt ixer mehriban aşə. 
Çinel ans kiri, çinel çki̇ – xəpkindeşə .

Ŝsıl çixifiyə evli biq̇i.  Hozi arar tü̂i ki̇lival lakûi – lakûi   dənəkôeşə. Bıyi şilzix 
kolu saskuiyə li:

– Hərğui sa gilazıni vişe çubuğ tə̂q̇q̇ui çıkafın.
Çubuğurdur ĥəzir qişəmə. Qoci yiki̇stə çubuğ çinel kajkı̇yə şiku̇i.  əyəlirzix

ləkş̇iyə li:
– Həki sure guj taŝıxkeylun lepiştoa.
Ŝsılzi heç çinəğoaşım də çubuğurdur zoğunq̇ətt̂î.   Də qocu zağısın gilazıni
çubuğurdurur şiku̇i mısır əçmişkuiyə hər şiş sa çubuğ ləku̇i.  Mənalı – mənalı

xəkiniyə  şilziş li:
– Həki sure guj taŝıxkeylun lepiştoa.
Ŝsılzi  heç sa əziyyət çəkmişkundə çubuğurdur zoği.
Bıyi   ĥəyəlirzix ləkş̇i li:
– Gadad, zurum sa gilazıni çubuğurduruĉĉindurmə. itt̂ôn zur çinel tâbıq̇q̇alı

suru heç kişi guj laĉĉığındəjimə. Hanım ki zur cürə biq̇i,  duşmanırzi  zur rəĥət 
basar kiridurmə. Ən çixi ki̇lival, çinel tâkûivalır tü̂ijmə.

Şire miż şire mənəvi dəyərmə

          Ŝsılzış  çinel şiku̇i çubuğurdur ĉimə zoğunq̇ətt̂î?

          Bıyi şilziş ya li?

         Żoa siżeylun: Kətşi əlifbayır tûi hər ĥərfu sa cuğab siżeylun.

          Kətşi mıdadi żuvol  siżeylun.

          Kətşix miq̇el soburi żuvol  kire miżilli siżeylun.

          Qalaxudat, Cəg, Əlig, Haput, Qrız, Susay.

          Ləku̇i cuğabırdırışıllı samdə omonim qoa?

Ink̇, k̇u, ant, zək, pil, q̇ə, inĉi

A) 3 B) 4 C) 5

1

2

3

4

5

 Şəşu – şifahi ədəbiyyatır ən kona janrdırış sajmə. Şəşurdurur xalqi
              ĥədətirdir, arzud, ksanvali ċirvalu qalib kakûivaldıri haqqır siżtarmə.
 birlig – sakûival, butokûivalmə.

6

I Bölmə

Dədə Nin

Laf lakôarşə, talfi talkôarşə. Sa dədə nin aşə. Sa nini Məstan yə  Mıştı̂lı sam 
Mıtt̂ı̂lı żu att̂î pşoa ĥəyardə bala aşə. Dədə nini hed ixer ksan yaqqındeşə. Həhə 
ımza vaẑẑınq̇alım,  baladu yanki̇reşə. Baladım  q̇əbəq̇ə  çixi kôeşə.

Tu vaż pixiyə, tu vaż kak̂oeşə. Misi pişiṫirdir çixi k̂uizəncini dədə nin inq̂er k̂oeşə. 
Pıtırdır tokulmuşiyə kui – ink̂i ċix̂rət̂t̂işə. Hinəx lepişiyə gənə baladu yank̇irsəx ovu 
latı̂rkôeşə. Hineduru q̇andəji unku̇reşə. Məstan, Mıştı̂lı yə Mıtt̂ı̂lı hott̂ôn tənbəl 
aşə ki, qinyə aĉĉıbreşə.

Üsürdür hasım kayə lat̂t̂axi. Dədə nin ixer inq̂er biq̇i, pulordur ċixûyə xəstə 
biq̇i.

Məstan, Mışṫılı yə Mıt̂t̂ılı żollu  lat̂ırk̂ui, çıx̂abır żiyə san żoa kat̂t̂ıbıjreşə. Xəstə 
dədə  heç k̇ulluskırat̂t̂işə.  Sa q̇ə dədəş t̂osxunun ziq̇indəyə zıṫıni, Baladış hasım li:

-Yə zur ĉim zülüm – zillətilli çixi kuidurmə. Al ləku̇jmə, suru buto yijit kuijmə,
zur umza vaxdur vimə. Zı ınq̂er biq̇et, ix lepişirdur att̂î. 

Məstan:
-Ya çıkṙat vi kutaşıllı  żoam kakûi yikôatt̂î.
Mıştı̂lı:
-Şiru q̇andəji çıkȧbığq̇alım vam q̇injmə.
Mıtt̂ı̂lı:
-Va şiru təku̇i alım latt̂ı̂q̇irmə.

Şire miż şire mənəvi dəyərmə

Əstiga q̇i  ĥələtilli baylağ q̇i bəbişi baladi bazarıllı sa ĥəlləcə al tûvyə çıkabıği. 
Dədi qabağır ĉəşiyə li:

-Mə, dəm  va şiru təku̇i ali əvəz.
Dədə nini nə alıx kul xuvi, nə sa cuğab li. Pşoa – onğ q̇əx  totux biki̇. Q̇ebir kayə

hasım latt̂âxi. Nini baladi heç sa dalıg düz kôatt̂îşə. Çu xi q̇alım, kı̇l boş katt̂ı̂bıjreşə. 
Ṗişiṫirdiri  pşoastədəm kə̇vvi xəstə biq̇i.  Hinedirix lepişirdur tâbıq̇ətt̂î. Baştâ biq̇i 
ki, dəde əziyyət ixerval.  Hə heç çinilli latt̂ı̂q̇ın kûizadimə.

    Dədə nini baladi çıkabıği al ĉimə ŝuvatt̂î?

    Baladi têl səf kui?

    Dədə - boe borc çina latt̂ı̂q̇ın kôndəval?

    Ən gran cuğab tâ balı li?

    Müstəqil dalıg.

     Va şoşu ksan axırıllı tamankə .

Hane peşman kûivali heĉĉə lətarimə.

 Bıyinzi cuğab -  şifahi ədəbiyyati sa növ fiyə, gran məna tü̂i fikirdir 
kankret ifadə kirivalmə.

1

I Bölmə

Şəşu tûvri ĥədmi

Sa  qə sor kutaş ku̇ turba ċi sa lıgıld kaği. Turbadi çinəsi içi  żi, tu çinəsi içim  
boş aşə. Ancax heç kişu muxôatt̂îşə ki, żi turbi içir ya tü̂ij q̇i, boş turbarım ya 
kajkı̇rjıq̇i. Soe qarağır ẑıma tôz tü̂i sa żoa aşə. Lıgıldi sa żöe tôz mıżi. Żöe pıtkiğui 
tôz əçmişkui. Muxôndə sa lıgıld zağiyə sorŝıni:

-Ya yikûival?
-Şəşu tûvretmə, - liyə lıgıld dillənmişq̇i.
Xinimki̇r məĥtəlsiyə sorŝıni.
-Baştâ ziq̇ətt̂î, ĉim yanı şəşu  tûvri?
-Ə, şəşu tûvretmə. Sa turbar sa şəşu çıkėylun, əvəzir pşoa kṅadə
qazanmışkeylun.
Pıtkidə boş  turbar  şəşu çıkẏə, pşoa kṅadə qazanmışkirval ċir fikir yondəval

fikirləşmişziq̇i.  Muxûi şəşu boş turbar çıkẏə pşoa kṅadə tençuq̂şəmə.
Lıgıldi hana cürə tûzabırım miżiyə şəşu tençuq̂şəmə. Hasım- hasım, sor  tü̂i 

şəşu muxûi ğozi bitinirzi boş turbar sa xelağ şəşu çıki̇. Hini turbi ağzı çinə mısırıllı 
kə̇vvi – kə̇vvi şiku̇iyə sollu xi. T̂uvi şəşurdurum çıkğ̇ozi haq̇lıllı tı̂rıki xi. 

K̇inaj kaği. Sa ki̇najır sa söe cəməĥəti heç çinu ehtiyac  tâq̇ətt̂î. Ancax ĥədminzi 
sar çinerzu çıkı̇rsu sa şəşu ċabığətt̂î. Turbaşkili kaği ĥədmi buto şəşurdur tûvi 

Şire miż şire mənəvi dəyərmə

ċixeşə. Hini, hə şəşurdur ya koeşəq̇i,  muxûq̇ətt̂î . Ancax hə ki̇naj şire soa şəşusuz 
vaẑẑıni. oz kağısun sa soe  ĥədmin qonşu soburur pixiyə taza şəşurdur tônpuxi.  
Həhozu cuğab ləku̇i ki, sa şəşurdurux azır kṅadəm təku̇iq̇alım hed çeki̇rjimə.

     Çina soe ĥədminzi şəşurdur çeki̇tondəsu cuğab ləku̇i?

     Şəşur vi xoşu lakûi ya tâq̇i?

     l ajq̇ui hərfirdir əlavə kuiyə cuğabırdır siżeylun.

  ...inaj, qaza...mışkirval,  tur...ar, tu...i, yon...əval, çi...əsi, kı̇...adə, muxôa......  
  işə, əçmi...kui.

  Mətnir tü̂i qoşasamit işlənmişq̇i cuğabırdır şiq̂uiyə dəftərir siżeylun.

     Şikilir ləku̇i ĥəyvandıri qaltı̂rq̇iri sas dəftərir siżeylun.

       1. 2.  3. 4.

              […..] […..] […..] […..]

     Mətni birinci, ikinci abzasırdır dəftərir  səliqilli siżeylun.

1

2

3

4

5

6

          Veşilli, şəşu t̂uvi ĥədmi şəşurdur yakui?

I Bölmə

Azərbaycan 

Azərbaycan! Doğma el,
Gənə zı vişkilimə.
Uxur ung ləku̇i ĥədmi
Qəm – Qüssəş uzağ tîdmə.
Hanım sa incimə - vı
K̇anıg, gusım   qızıl   qoa,
Azır üs latt̂âxiqoa,
Zipkindədi ve vüqar.

 Mingəçevir pilmə vi.

Gül – çiçəg ti Qubaĉĉin
Ve neḣmət żi xunça tî.
Muğan ve xı̂rıż bişmə,
Bokk̂û ung yiyu, lişma!!
Lişə ċağırdu ve te,
Vı hanım sa ınq̇mə ki, 
Faram, çişəm gurtoa ve.

Rəhim Alxas

Ux də ksan muxûhar, 
Vı hanlm ĉozmıkı̇mə. 

̇ozmıkı lap həhnənim 
T̂uvtar vişilli ətir. 
İxerjimə ve xətir.
Vı hanım gülzarmə ki, 
Bəzəgmə sa ĥəyatu. 
K̇unuq̇an üs pan üsi 
K̇oar latt̂âxi Sumğayıt. 
Taşkəsan tunc kl̇amzır,

Şire miż şire mənəvi dəyərmə

     Sa şeri içilli əsl kətş cuğabırdır şiq̂uyə dəftərir siżeylun.

     K̇anıgıllı xət çəkmişkui cuğabi məna izahkeylun.

     Çərçivi içir ləku̇i cuğabi əvəz ya cuğab siżq̇alı cümlə məna dəyişmişkûidi?

     Azərbaycani tâ çixi şəhərdir tü̂ij q̇i unku̇yə siżeylun.

     K̇unu q̇an üs,  pan üsür ṫüi sayırdır rəqəmilli siżeylun.

     T̂a cargar  ləku̇i  cuğabırdır hecayırdıru düz pe q̇iqoa?

A) ĥə - dmi,     q̇il- ə- bar, kȧċ – ın

B) ĥəd – mi, q̇i- lə- bar,  kȧ –ċın

C) ĥədm –I , q̇i-ləb- ar,  kȧċ – ın

     Şikildiru żuvol ləkə̇.

    [ ………………… ] [ ………………… ]                [ ………………… ]

3

1

2

4

5

6

I Bölmə

  Ure sillə

2020 ci ili sentyabr vażi 27 –ir ermənistani ordi kui təxribatu qarşı 
Azərbaycani ordi əks – hücum tədbir keçirmişkirsu məcburbiq̇işəmə. Hinə 
əməliyyati żu “Ure sillə” gəfşəmə. 44 – q̇ə davam kui əməliyyatır q̇ənnəh �iz  üs 
həsrət vaẑẑıni tarpağırdır azad kirval qızıl h �ərfilli siżşəmə.

 Ure sillə əməliyatır müharibe sifte q̇ebir q̇ətt̂îgaxtotux Qaraxanbəyli, 
Nüzgar, Yuxarı Əbdürrəhmanbəyli, soa Horadiz sam Qərvənd soa hanam 
Ağdərə rayonur yə Murovdağır t̂üi silsiləd azad kuişəmə.  “Ure sillə” 
əməliyyatır ĉaxşi q̇ə şimal cəbhe ən lazımlı cigə t̂üi Madagiz soa armanınzi 
kutaşıllı ċıq̂uişəmə. C �iq̂uisəxtotux hini żum  kre Prezidenti şispixuiyə əvvəlki 
tarixi żu Suqovuşan talt̂ ıq̇uişəmə. 44 q̇e müt̂tə̂tir ulke rəhbər yə ordi  sam 
cəməh�əti çinardə q̇ənnəh �iz üs armaninzi kirəşilli ċiq̇ui cigabır Noyabr vıżıri 10 –
ur tençiquiyə Zəfər tarix siżi sa xalqmə kin. Ğuŝar kire Prezidentu , ordu həmişə 
küməg yax k�oa.

Şire miż şire mənəvi dəyərmə

     1  Zəfəri q̇ə tâ q̇ə q̇iji? hansı 

A) 10 sentyabr

B) 10 oktyabr

C) 10 noyabr

    Dəmir yumruq əməliyyatı sam q̇ə davam kuiji?

    Mənfur düşməni tarixi Suqovuşan żu şisxuiyə ya żu ĉəşqoaşə?

        44-q̇ə q̇i müharibəş çina Dəmir Yumruq ċirival?

     Azad kui ən çixi mıda tâdə?

1

2

4

3

5

A) 41 q̇ə

B) 44 q̇ə

C) 43 q̇ə

A) Mardakert

B) Madagiz

C) Stapanakert

A) Murovdağ

B) Tufandağ

C) Şahdağ

I Bölmə

Ən ksan dalıg

 Żoa dədə - bıyi kirəx lepişiyə, kiru tərbiyə təki̇rqoaq̇i, də dalıg məktəbir 
məĥəllimirzi davam kitarmə. 

 Məĥəllimi żu ixer sa şərəfli żumə. Cini ijar hanım sa sənəĥəti səĥbi tü̂idimə 
ki, hinu məĥəllimi dərs lək̇undə. Hanımzağılı ĥədminzi, alimirzi, həkimirzi, 
mühəndisirzi  həmişə hozu dərs ləku̇i  məĥəllimirzu   minnətdarlıqvalıllı 
ku̇lluq̇durmə. 

 Hə xalq xoşbəxtdurmə ki,  hine  ksan məĥəllimir tü̂idurmə. Bıyə - dədu ĥörmət 
kirisəĉĉini, suru elm xəĉĉiğui məĥəllimirzim ĥörmət həmişə yaqqındetkôa. Hoz 
heç vaxt ku̇rpıqın kirətt̂îkôa.

Məĥəllim
Ulu öndər Heydər Əliyevi lijmə: 
“Məĥəllim dalıg ən şərəfli dalıgmə”.
Viş tônpxui Homer, Aristoteli,
Ux kalla zikinkui İbn – Sinayi.
Liş, sa cini kȧnık ̇hər ĥədmi övlad
Haq̇lır çıkağidu ve kamal yiyu?
Ux kalla zikinkui İbn- Sinayi.

Şahu zikintondə çixi Nizami
Ehtiram taŝıxkui vi qabağır,ə.
Fərabi, Nəvai, Firdovsi, Cami
Vi ijixim şat-şat ləkṗişi hər q̇ə,
Ehtiram taŝıxkui vi qabağır, ə.

Xaqani tik tâçği vı zağırşıni,
Fizuli ĥurmətkui, uxur, ve əslu.
Babək duşmanışkil ijər kağırşın
Cəsarəti tum żi inamhar, nəslu,
Fizuli ĥurmətkui, uxur, ve əslu.

Tamam xı̂li- xı̂li ĥəyat żi varlığ
Əvvəl şagirdiriş unku̇i va sağ-sağ.
Vı baxtavarmə ki, kȧti viş ċaği
Va ve qəmyə şatvaltêl dugunkuq̇ağ,
Əvvəl şagirdiriş unku̇i va sağ-sağ.

Həzu va xəĉĉuğui vətəni sevgi, 
Mehdu va xəĉĉuğui qəhrəmanvaldır.
Vı yukv̂al heç kişi heç ujuzkəsi,
Pil əçmişkui yoxkui va nadanvaldır,
Mehdu va xəĉĉuğui qəhrəmanvaldır.

Çıkȧ e məĥəllim,çıkȧ, va çıkȧ,
Ve xirqət təmizmə xı̂rıż lövhəĉĉin
Vı  putu tanışmə, ungumu xoşmə,
Leş, ĉim əçilmişq̇i əstiga çin-çin,
Ve xirqət təmizmə xı̂rıż lövhəĉĉin

Rəhim Alxas

      Məĥəllimi dalıg çina şərəfliji?

      Məĥəllimirzi kiru ya xəĉĉiğtar?

      Hə xalq xoşbaxt xalqmə ki hine.....?
A) hine  ixer fəĥlə tü̂idurmə.
B) ksan məĥəllimir tü̂idurmə.
C) ksan bılan tü̂idurmə.

1

2

3

 Ümumiləştîrmişkui tapşırığırdır

     “Şire miż” mətnir ləku̇i tapmacadi məna izahkeylun?

   “Yik ̇gilazıni çubuğ”  şəşuyur  bıyi şilirzu ya sübut kirisu gilazıni çubuğurdur 

      zoğurval tapşırmışkui?

A) Gilazıni çubuğui kə̇vvival sübut kirisu

B) Güj çinel tü̂ival sübut kirisu

C) Gadadi guj ĉitt̂ôn qoaq̇i muxû kirisu.

     “Dədə Nin” mətnir nini balad çina paşman q̇i? 

A) Hineduru dədə ixer bijizağılı

B) Hed dədəşkolu qətt̂ârzağılı

C) Dədu ksan qulloğ kinin q̇indəzağılı

     “Şəşu tûvri ĥədmi” mətnir lıgıld sor çina kağıqoşə?

A) Sor tü̂iğozu küməgval kirisu

B) Sor ki̇yə yeŝŝindəsu

C) Sor tü̂iğozi mal bıla kirisu

     Dərsligir ləku̇i “Azərbaycan” şer siżdu kla?

A) Səməd Vurğun

B) Bəxtiyar Vahabzadə

C) Rəhim Alxas

     T̂a boe cuğab vətənu aid qovi?

A) Vətənir kaği, imanır kaği

B) Cürə ulkar xan kûisəq̇illi, vətənir nukar q̇iq̇alı ksanmə.

C) İxer yaşamışkûiğu ixer muxûkôarimə, ixer kȧtığğu ixer muxûkôarmə.

1

2

3

4

    Sa meyvədiş kire ulkar qaltı̂rkôndəjit unki̇yə kȧnıkı̇llı zuvol sizeylun.

 _______________         ______________              ______________ 

 ______________            _____________                ______________

      Şəşuyurdur ĉim ĥəməlir kakôar?

A) Şairirzi siżirsilli

B) Yazıçinzi siżirsilli

C) Cəməĥəti siżirsilli

     T̂a cuğab düz hecayu pebiq̇iqoa?

• K̇at – kuiyv – al

• Ans – ki – ri – val

• Haq̇al – lıv – al

• Kı – sanv – al

      Uyğunval muxûkə

7

8

9

10

ondəjit unk

sasırdır

cuğabırdır

cümləd

tamanq̇i fikir mux̂ukitarmə

kaçıxq̇uiyə  ĥasilir çikak� oarmə

müəyyən məna mux̂ukitarmə

Kətiş

İ ungumu muğammeylə.
As kijmə ki, möjüzəmə
Kona Misri ehramırdır.
İskəndəriyyə mayağım
San ĉəşpitar çişə gur- gur.
Ċirito ki, q̇inir Rodos
Nəhəngim lap abidəmə.
Putu madam xoş kokûji
Artemida – sa məbədmə.
Söbətkuq̇ağ xəĉilq̂ini
Semiramida bağişilli,
Olimpir tî Zevsi  ĥaykal
Ksan cigə tîsəşilli
Halikarnas mavoleyim
Ejazkarmə ċiritomə.

Rəhim Alxas

Quşı yuvilli fəxir kitar,
K̇ına bülbüli gülşənilli.
Qartal hine qayaşilli.

ədmi hine vətənilli.
Əli, ĥədmi - , cantî ĥədmi
Hu əşrəfmə buto cine.
Vətən həhə ĥümürülli
Zinət q̇ijmə ĥədmi hine.
E  doğma yurd məskən q̇ijmə
Hündür- hündür mıde arar,
Hinəne żu, tarix tü̂ijmə
İxer kona sobır sırar
Əli, doğma Kətşişilli
Cuğab cırı məğammeylə
Hər mıŝami şırıltıdım

     Nöqtədi cigə uyğun  kakûi cuğabırdır siżeylun.
xalq, ən hündür, k̂ıza, lik̇uvursu, Bakı

1. Kətiş  Azərbaycani   ...  ...    yaşayış məskənmə.

2. Səməd Vurğun  Azərbaycani ...  şairmə.

3. Azərbaycani paytaxt  ...  şəhərmə .

4. əyəlir məktəbir ... zakôarmə.

5. Mıde kallar hər tâga ... tâkôarmə.

     Ləku̇i açar cuğabırdırışıllı istifadə kuiyə  kire söe haqqır   sa misi esse siżə.

Kətiş, mıda, cəməĥət, çətinval, k̇oar, k̇inaj, ınk̂a, mik̇.

  K̇anık̇ıllı  xət çəkmişkui cuğabırdır hinedirix miq̇el kak̂ui cuğabırdırışkili 
     əvəz keylun.

  Ta cümlər hərəkət mux̂ukiri  cuğab məcazi mənayır lək̇ui qoa?

 A) ədili ĥəyəl dinc kuişəmə.

 B) Məĥəllimi kağazır yazaq̇i siżşəmə.

 C) Dədə - bıyi əskər k̇urar liq̇uişəmə.

    Lək̇ui cuğabırdır cümlər kajk̇iyə siżeylun.

   luẑoz, ṫuk̇un, yik̇, vixə, q̇əç

1

4

Dədə Qorqud

Qaraca Çoban  xı̂na- ṫıng içir torpağ  kȧċınışıllı, kəsəgişilli təmiskirqoşəmə. 
Beyrəyi şii hinu köməgval kiriqoşə.

Dədə Qorqud halamxerix ləxilğiyə sorŝıni:
Yakirval, va hasım?
-Torpağ təmizkiretmə, yikôetmə nəşkuiyə, żili.
Məsləĥətmə, bala, məsləĥətmə. T̂oçur, mıde kallar pşoa tonqal lajq̇ə. Sa

tonqal lajq̇isun el – oba şənligu, 
ku̇ tonqal lajqisun basqınışıllı 
qorunmuş kûisu kilkôarmə. 
Həki kin pşoa tonqal lajq̇itoa ki, 
bitin dalıg kirisu  vax kakôa.

Dədə Qorqudi  Beyrəgi 
gadax saskuiyə hinu Azər żu 
ĉəşiyə li:

-Bala, Azər,  torpağ yurd,

vətən  kûisu ku̇ şərt lazımmə. Sa şərt həmə ki, gərək kin hə torpağ żiletkôa, 
inq̂iretkôa. Sa şərtim həmə ki, gərək kin hə torpağ düşmanışıllı qorumuş kiretkôa. 
Əgər torpağ qorumuş kundəq̇alı, hə żiyə - inq̂irval lazımjimə. Əgər hə żiyə - 
inq̂indəq̇alı, hə qorumuşkirval lazımjimə.

Hana Dədə Qorqudi dalıg kiri ĥədminzix ləkş̇i li:
-Kire dalıgırdır avand, torpağım bərəkətli vaxkôa!  Kulga ləki̇ri vişəd heç tâga
tâxkınsi!  Zatt̂âkûi xı̂nıbır heç tâga yəq̇ilinsi! Namərdu möhtac ansıvi!  Ümidirdir

taman ansi!  Qənədirdir tâxkınsi !  Hündür mıde tonqaldır həmişə yuvur yax tâkôa!

   Qaraca Çobani ya təmsikirqoşə?

A) torpağ kȧċınışıllı, kəsəgişilli

B) torpağ inkişilli, q̂aŝışıllı

C) torpağ  kı̂zaşıllı

    Qaraca Çobanu torpağ çina nəşkiri yikûiqoşə?

A) żilisu

B) ink ċuvursu

C) żoa gəçşirsu

   Tonqaldır  gəşkirse səbəb izah kuiyə misi esse siżeylun?

   K̇anıkı̇llı xət çəkmişkui tonqal cuğabi əvəz hinəx miq̇el ya cuğab siżinkûidə?

    Axırıncı abzasır ləku̇i  bərəkətli cuğabi əvəz ya cuğab siżinkûidə?

1

2

3

Torpağışıllı pe k̂oarimə

 Aba yə əjə  şəhərir Fidan daxisu kabıği. Fidanım, hot̂ur dədə - bıyim aba  yə 
əjə kabığzağılı ixer şat biq̇işəmə. İlli – utullu çık̇ri ĉaxşişəmə. Sa söbəti içir əji 
sinilli ah zalbıji li:

-Zı kire rayonux ixer darıxmış ziq̇etmə. Sa quş anzıq̇q̇əşin qənətirdir
əçmişkuiyə düz Murovi mıde kallar ĉezivirdəşəmə. Hinelli asır tək kire Kəlbəcər

vaa, buto işğal q̇i  torpağırdır daxijşəmə.
Əle  də arzu Ali Baş Komandan Ilham Əlyevi rəhbərvalıllı kire gujlu ordui 

2020 – ci üsi sentyabr vıżıri 27-ir ĉaxşi Ure Sillə əməliyyatır həyatır 
keçirmişkuişəmə.

44 q̇ə vətəni müharibər ordui siftə Cəbrayıl, Fizuli, Zəngilan, Qubadlı, Şuşa 
şəhər duşman kutaşıllı azad kuişəmə. Şuşa azad q̇isəxtotux armaninzi 
darmadağın kuişəmə. Hine axırır Ağdam, Kəlbəcər sam Laçın sa gulla fatkundə 
duşmanışıllı azad kuişəmə.

Cənab Prezidenti əmrilli işğalışıllı azad kui rayondur düzkiri ĉaxşişəmə. Fidan 
yə hine əjəm hənə rayondurur k�atk�uisu lapxeşəmə. Hənəga Şuşar “ Xarı Bülbül” 
festival latt̂ı̂q̇ıreşəmə. Sa fersətiş  istifadə kui Fidan yə hine əjə festivalırım 
tâbıq̇şəmə. Misi Fidanu siftə Xarı Bülbül Şuşa zabığşəmə.

     Əjə yə xıdıl şəhərir ya kiri kabığqoaşə?

A) Şəhərir k�atk�uisu.

B) Xıdıl daxisu

C) Şi daxisu.

       Əju quşsiyə tâ mıdi gus ĉezivri yuk�uiqoaşə?

A) Tufani mıda

B) Göyəzəni mıda

C) Murovi mıda

    Əjəyə xıdıl tâ cigəllişə?

A) Kəlbəcər

B) Laçın

C) Zəngilan

 

    

İşğalıllı azad kui rayonduri żuvol dəftərir cargamilli siżə?

A) Naxçıvan

B) Gəncə

C) Şuşa

Fidan yə əjə Xarı Bülbül festivalır tâbıq̇şəmə. Hinə vaxtır Fidani 

ungumullu latt̂âxijit dəftərir sure cuğabıllı siżeylun.

4

3

1

6     

5 Xarı Bülbül têl qaltı̂rk�oar?

Azıx mağara

Azıx mağara kire əjdadır 
yaşamışbıq̇i ən çixi mağaradış 
sadəmə. Də oq̇an  Xocavənd 
rayoni mıdar t̂üidəmə. Oq̇ani k̇oar  
azazıl cigabırıllı lat̂t̂ıfak̂oarmə. 
Hasım çık̇ırtomə ki,  tugayırdırış sa 
oq̇ani bugrudurur halam yaqqındə 
halamxeyrir ınq̂ıxq̇ıdan sa oq̇anır 
lażınk̂oarişəmə. Oq̇ani içir ixer 
qaranlığzağılı ĥədmi hinel lażığsın 
xofi basmışkireşə. Sa q̇ə k̇u qoçu 
gada nək̇dir ink̇ şik̇uiyə sa oq̇anır 
lażbığeşəmə. 

Lażbığsın hozu zaği ki, sa oq̇ani içir samdə tağ qomə. Oq̇ani divardırır cürbə - 
cür ədmi yə ĥəyvandıri şikildir, k̇aċınq̇i misi – misi pıtkiğozi heykəldir, kutaş 
k̇ajĝıri dalıgi ĥəcətirdir t̂aq̇i. Gadad hanım nəticu kabıği ki,  il t̂aga q̇i ĥədmi 
yaşamışbiq̇ətmə. Hoz oq̇anıllı taltı̂rbığsəxtotux  oq̇anır zağısediri haqqır cəməĥətu 
çıki̇. Də oq̇ani haqqır çıkı̇rji yavaş – yavaş kire alimirzum kayə  çatmışq̇i.

Alimir yavaş – yavaş hinə oq̇anışkili marağlanmışk̂ui ĉaxşi. Hozi hinə oq̇ani 
içir qazınti dalıgırıdır ċipxi. Hozi yegıi cigabırıllı dalıgi ĥəcətirdir, ĥəyvani ink̇imzir, 
hədmi sikaletirdir çaği. Hinelli ċağisediri içir ən marağlıjı kona ĥədminzi kȧnıg 
çəne ink̇ q̇ijmə. Də ċaği ĥədmi kȧnıki̇ çəne inki̇ sübut kirqomə ki, Azərbaycan  sa 
cini tûi ən kona  ĥədmin yaşamışbiq̇i cigabırış sajımə. Sa oq̇anır ċaği  ĥədmi kȧnıg 
çəne ink̇ həkişkili  Franse çinə muzeyir yaqqıntarmə.  

 Xocavənd rayonur  t̂üi Azıx mağara ċabığsəx totux respublikar t̂üi  mıde 
rayondurır at̂t̂i sobırır t̂üi oq̇andıru dövləti diqqət artmışq̇işəmə. Sobırır kak̂ui 
xarici yə kire turistir soe k̇atk̂uisum cigabırır k̇atbığsəxtotux sui buğrur t̂üi 
oq̇andırıx lepişirsu  ixer həvəsilli k̂oarmə.

     Azıx mağara Azərbaycani tâ rayoni ərazir tâkôar?
A) Qobustan B) Fizuli C) Xovavənd 

     Azıx  mağarar lakûi kȯar têlli latt̂ı̂kôar?

A) azazıl mıdallı B) qalın masallı C) ınkî içilli

1

2

     Hinel halamış kûi halamxerirziş  çina oq̇anır lażınkûiqovişə?

A) oq̇anır ixer xû tü̂izağılı

B) ĥədmi vahimi basmışkirzağılı

C) içir vəĥşi ĥəyvandır yə quşurdur tâkûizağılı

    K̇anıgıllı xət çəkmişkui ku̇ qoçu cuğabi  əvəz ya cuğab siżinkûidə?

     ” Dalıgi ĥəcətirdir” lisın zur ya baştâkûiqoa?

     Gadad  hanım çinə nəticu kabıği ki, il tagaq̇i ...?

• ĥədmi yaşamış biq̇iqomə

• ĥəyvan yaşamış biq̇iqom

• quşurdur yaşamış q̇iqomə

     Hozu oq̇anır ya zağı? K̇ulluq̇eylun.

     Alimir çina  oq̇anışkili marağlanmışkûiqoşə?

A) yeĝırsu B) kantı̂rkı̇rsu C) həhozu hanım

     Ċağisediri içir ən marağlıjı yazaşə?

A) ĥədmi gus çəne ink̇

B) ĥədmi  kȧnık ̇çəne ink̇

C) kȧċınışıllı düzkui dalıgi ĥəcətirdir

     Hinə oq̇anıllı ċaği   ĥədmi kȧnıg çəne ink ̇tâ ulke muzeyir yaqqıntar?

A) Rusiya B) Türkiyə C) Fransa

     Kire soe oq̇andıri haqqır suru ya muxûiji?

     Qobustani dahardıri üstür tü̂i şikildiri haqqır esse siżeylun.

    ”Turist” cuğab izahkeylun.

3

Kətşi Şəhidir yə İtkinir

Kire abadı lisəĉĉini vətəni də ṫal yə tüi ṫal tâkâorimə. Ĥədmi vətən tək hu dədəş 
q̇i soa, şəhər vaa, hu yaşamışk̂ui ulke buto cigəbirmə. 1980  – ci üsürdiri axırıllı  
mənfur armani əsgərirzi Qarabaği torpağır hücum kuisun buto Azərbaycani  
millətiĉĉini k ət̂tîdirim kire torpağırdır qorumuşkirsu kutaş silah tûviyə müharibu  
pixidurmə.

Vətəni hasım gran q̇ebirir kətt̂îdi gadadım səfərbər fiyə  torpağırdır qorumuş 
kirisu ən ön cəbhər pixidurmə. Amansız vuruşmad  ĉaxşsın  ğoz  kətt̂îdi gadadim 
hə hozi candır hinel ĉəfijmə.

1991 – ci üsüllü 1994 – cü üsür lanṫın kətt̂îdi ən şücaətli gadadışıllı  sətkədur 
itkin biq̇i. İtkin biq̇iğozuşullu Qaçıyev Əfqan, Bəşirov İlham, Nəbiyev Cəlal 
ċinink̂uidurmə ki, hozışıllı sagalanṫını heç sa suroğ kijimə. Hozi dədə - bıyir 
həkimcan pulor k̇urar hozışıllı sa xoş xəbər k̇ujalkitarmə. Kəlbiyev Rüfət, Aslanov 
Nadir, Zəkəriyev Ramazan, Hümmətov İbrahim, Mürşüdov Fəxrəddin  
vətənixĉimi şəhid biq̇i kire igid, mərd baladmə. Kire igid gadadışıllı sətkədur 
müharibər yaralıfiyə,  sətkədurum müharibər axırıllağa vuruşmuşfiyə həhozi  
żıtabırır katt̂ı̂bıji kabığdurmə.

    “ Vətəni də ṫal yə tüi ṫal tâkôarimə” cümle məna izah keylun?

      Armaninzi kire torpağu pil geşdəmə, hanımzağılı ki,...

• hoz kirəşkili ki̇lizağılı

• hozi kire torpağırdır ċiq̂irsəx

• hozu kin ixer bijikôarmə

     Kire kətt̂îdi  gadad cəbhər pixidurmə, hanımzağılı ki,...

• düşmanır kire torpağıllı xiṫq̇irsu

• düşmanışkili razılığır kakûisu

• düşmanişkili ki̇lival kirisu

     Mətnu uyğun boe cuğab unkȯeylun.

A) Düz ku̇rallı lakûidu çurżutarimə.

B) Düşmani kakûivalım tələmə, xəkindəvalım.

C) Cinə dabxer cinəmə.

     K̇anıgıllı xət çəkmişkui “itkin”  cuğabu miq̇el cuğab siżeylun.

     ”Şəhidir kı̇larvimə - vətən pe kôarimə”  lisu uyğun misi mətn siżeylun.

     Milli  Qəhrəmanırzış suru kıla muxûidur?

Kətşi igid əsgər

1993  - cü üsi may vażşəmə. Qarabağır 
ixer qızğın müharibə kôeşəmə. Vətəni sa 
hasım gran q̇ebirir  Azərbaycani igid, mərd 
gadadıĉĉını Sahibim doğma Kətişilli dədə 
vətən qorumuş kirisu ku̇rar lıki. Hini xüsusi 
təyin biq̇i N saylı hərbi hissər xidmət kuijmə. 
Çinə nümunəvi əskəriĉĉini tağımi kamandır 
q̇idmə. Çoxdanıllı kire torpağırdıru pil geşi 
düşmanırzu qarşı hu bitində cəbhədirir 
vuruşmuşiyə qəhrəmanval taŝıxkuijmə. Hu 
ən ixer Ağdam, Beyləqan, Xocavənd, Fizuli  

rayonduri torpağır kûi müharibər igidvalıllı 
vuruşmuşq̇idmə. 

	 1994 –cü  üsi fevralı vıżır ixer qi latt̂âkôeşə. Sa qiyirdirix lepişiyə cəbhər ixer 
qızğın müharibə kö̂eşə. Hənə üsi fevralı səkkizi q̇ə azğın duşmani snayperi  gullu tuş 
kaği Sahib q̇aşq̇alığıllı ixer gran yaralanmışq̇i.  Sahib döyüş zonar koma vəziyyətir 
lıki yeẑẑini. Hine igid döyüşi ki̇linzi hu ixer çətinvalıllı, duşmanirzi tôpxınındə fatkiri 
gullad ku̇jalkundə ċiċi  içilli tâltı̂rvi.  

	 Hu təĥcili Bokk̂û Nevrocərrahiyyə  
xəstəxanar çatt̂ı̂rmışkui. Həkimirzi zəhməti 
hesabır hu cini taltı̂q̇ınq̇i. Ancax Sahibi salaxe pıte 
dəxival tâq̇att̂î, tûvi gulle aramışıllı hini bədəni 
havar yə musod ətrafırdır paralij vəziyyətir lıki. 
K̇atkûival ċininkûijmə ki, dugunkui. 

	 Kire dövləti qayğıi sayər Sahib ksanhiyə 
həkişkilim yaşamışkôarmə. Hu birinci qrupi 
Qarabağ müharibe əlilmə. Həkişkili hu K̇alar  
yaşamışkôarmə. Hine igidvali,birinci qrup əlilvali  

görə dövləti hinu  żoa, maşın ləku̇jmə.  
	 Müharibəlli lajq̇uisəx totux hu evli q̇idmə.  Həkişkili hine ku̇ övlad tü̂idurmə.

Hine veteran ki̇linzi, soe cəməĥəti Sahibi igidvali görə heç tâğa  hu q̇urq̂ınkitarimə. 
Dax – dax hinu  dəgmişkûi, hine ehtiyacırdırışkili marağalanmışkôarmə.

     Sahib Qarabağ müharibər tâga xidu?

A) 1992 – ci üsür

B) 1995 – ci üsür

C) 1993 – cü üsür

     Sahib tâ rayondurur vuruşmuş q̇idu?

A) Ağdam, Daşkəsən, Ağdərə

B) Ağdam, Beyləqan, Xocavənd, Fizuli

C) Beyləqan, Tovuz, Xankəndi

     Sahib  neçənci qrupi əlil?

A) birinci

B) ikinci

C) üçüncü

     Qarabağ müharibə tabıq̇i cürə kla muxûidur?

     Qarabağ müharibər kire düşmanır kla biq̇idur?

A) urusur

B) gurcin

C) armanin
     Qarabağ müharibe haqqır dədə - bıyiş sorŝıniyə misi esse siżeylun?

Pşə

Süfrə  kajkı̇səx totux həmişə abi  Nazlış ċitarşəmə:
-Aman bala,  süfrə kajkı̇torun fikir ləkə̇ pşe tikə  antır ċıkınsıvı, gunahmə. Hinə

żoa tü̂i ruzı – barakat çəpitarmə. 
Sə q̇ə gənə əji süfrə katıxşi. Süfrər pişə çıkabığsun Nazli abaşıllı sorŝıni:
Aba, pişə  ĉim ĥəsilir kakôar? Nazlı  bala, əvvəlcə turpağ nəşkitarmə. Hana 

nəşkui torpağır  taxıl żilarmə. Sətkə latt̂âxisəx totux ınq̂a sıb kûidəmə. �漀z q̇i 
ĥələtir q̇əbəq̇ə hə taxıl çixi kûijmə. Yik ̇- ink ̇vażıx totux taxıl kaxkırmə.  Taxıl inq̂ui 
tamankuisəx totux Ŝuxamır ċipxiyə ŝuxuvtarmə.  Hə ŝuxuvi ĥasilir kaği taxılış ku̇n 
ċitarmə. 

K̇unamışıllı taknar ləkuiyə xəmir 
vəq̂tarmə. Hinə xəmirişilli ĥədminzi 
həhozu biji formar pişə q̇izarmə. 

Nazli pilor bərəltimişkuiyə abi 
çıkı̇rsedirix ṫopĉaxındə qoşəmə. Abim 
ixer həvəsilli pşə ĉim ĥasilir kakôarq̇i 
ċiriqoşəmə. 

Pşə tôndə kirəş yaşamış 
ankûidurvimə. Hanımzağılı Pşi ĥörmət 
lazımmə.Dədə - bıyırzi and içmişkitorun 
birinci pişu and içmişkitarmə. Pşə 

həmişə iştahıllı q̇andəval lazımmə. Pşə tôndə süfrər ĉutt̂ôn nazı – nemət tâq̇i 
q̇alım hə süfrə yoxsul daxarmə. Pşə q̇antorun bijiq̇idan  q̇andəval lazımmə. İxer 
q̇andəval ĥədmu ziyanmə. 

    Mətnir żarżar rangır ləku̇i cümlər məcazi məna tü̂i cuğab tâ cuğabıllı əvəz 
    kinin kûidə?

     Inq̂a cuğab lisın ya baştâ kûiqoa.

     Nazlış hotûr abi pşu çina ĥörmət kə li?

A) pşə ċabığtondəzağılı

B) pşə ixer zağılı

C) pşə kiru ixer lazımzağılı

    Pşə taxılış kôar?

A) maq̂aş

B) liyiş

C) kokruzuş

     Pşə yə cürə qidayırdır ixer q̇andəvali ziyandıri haqqır esse siżeylun?

    Li ŝuxamır ya kiri ċukâr?

A) pişə vəq̇irsu

B) ŝuxuvursu

C) li żazışıllı cürə kirisu

Ümumiləştîrmişkui tapşırığırdır

      “Kətiş” mövzuyu boe cuğabırdırış tâdə uyğun kakûiqoa?

A) Vətən xaraba q̇iq̇alım, gənə cənnətmə.
B) Vaxt dugun kuiğui, baxtım  dugun kitarmə.
C) Ksandu xində, hine q̇adır muxûkôarimə.

     Dədə Qorqudi Qaraca çoban çina ċə gəşkirval tapşırmışkui? Cümləd 
      tamamkə.

a ċə gəşkuisun...

̇u ċə gəşkuisun... 

  “Vətəni kin ku̇jalkirqomə” sam “ Turpağışıllı pe kôarimə” mətndiri oxşarval yaza?

A) əyəlirzi həyatışıllı siżval.     B) Vətəni haqqır siżval.   C) Təbiəti haqqır siżval.

      Azıx mağarar tugabırış  ĥədmin yaşamış biq̇ival çinilli muxûkûiqoa?
A) Duvardıri qalınvalışıllı
B) Oq̇anıllı  ċaği ĥədmi kȧnıg çəne inki̇milli
C) Hinelli ĉaği heykəldiri görə

      “Kətşi şəhidir yə kətşi  itkinir” mətnir tü̂i cavanır tâga, têl, kişəşkili vuruş-
      muşfiyə şəhid biq̇idur? Hine haqqır misi esse siżə.

     “Bijikôetq̇i ixer pşə, tû kutaş q̇er yə ber” boe cuğabi məna yaza?
A) ədmiş ancax zəhmətilli pşə ċabığtarmə.
B) Pşə q̇andə yikôetq̇i, cigə yeĝa.
C) Q̇er, ber tôndə pşə qazanmışkinin kôarimə.

Pşoa ċə gəşkuisun... 

    Dədə Qorqud têl yaşamışq̇idu?
A) İran
B) Rusiya
C) Azərbaycan

    Cuğbaırdır hecayırdıru pekuyə siżeylun.
    Qarabağ, mıda, ınkâ, halam, inçer, q̂ala, kı̂za, halamxer, q̂aŝor, ċamısor, 
     mukûr, inċamız, luẑoz, q̂içej, mohuz.

    Krossvord veżə. K̇uşku̇la stünur tü̂i cuğab unku̇iyə siżeylun.
                                                 

                              
                                     

                                            
                                                    

     Uyğunval muxûkeylun.
             •	Havar          zencəkûival

• Musod        ləki̇rval
• Dax- dax     aĉĉakûival
• Hədiyyə      kȧtkûival

1.Hinəşilli duvar gəçştarmə
2. Əgni sa tikəmə
3. ədmi ıjar tâkôarmə
4. K̇inajır kutor axşitarmə
5. Hine kulgar ĥədmi ĉivtarmə

Zəhmətkeş rıŝılır

Laf lakôarşə, talfiyə talkôarşə. Sa cini onğ rıŝı aşə. K̇
K̇inaji pıtım, ijim,əgnim xı̂px̂ ı̂rıż, plor żarżar, əgni yə pıtım 

sıp̂p̂asıb aşə. Mixi əgni sıb, pılor ku̇şku̇la, pıtım ẑıma aşə. Səq̇ başxam Mixi kallar  
gülüş çələng, ijim ınq̇ımi miċə koeşəmə. Ŝıvajim ixə pıtırdır, kallar ku̇şku̇la şal, 
əgnim ku̇mku̇şku̇la aşəmə. 

Sə q̇ə K̇inaj, oz yə  Mix rıŝılır kilfiyə  Ŝuvaj rıŝi kolu ki̇yə pixi. Hine süfrər hər ya 
katığğışəmə. Bzı, mıç, gavalı, yemiş, pşə sam ĥəyardə ula tü̂i nuż qoşəmə. Rıŝılırzi  
q̇ini – ŝuvi, hozu kui ksanvali görə Ŝuvaj riŝu təşəkkür kuişəmə. 

Ŝıvaji li:
-Asır təşəkkür kirival lazımjimə. Yə suraş sağol ċiretkôa. K̇inaj, vaa turpaği üstü

kı̂ze yurğanıllı kə̇vvi kuiqoşə, şaxtaş, kulakış q̇
q̇ule xı̂nilli xûku̇i. Mix, vaa cigu fara ınq̇ alırkui, hər tərəf fapfaraq̇i. Yə süfrər ya 
katıxşişəq̇i hed sure sayər katıxşişəmə. 

Rıŝılır ixer şatbıq̇i:
-Deməli  də naz- nemətirdir ĥasilir kayə süfrər katıxkûiser kirem zəhmət

atq̇imiş.
 Ŝuvaj:
-Əlbətt̂ə̂ tâq̇ıjmə. Kin bitin ksan, çinardə zəhmət çəkmişkuijmə ki, ĥədminzi

zəhmət çəkmişkuise bəhər tûvursu. Kin çinel dalıg kundə q̇alı, çinəğui lidə tuği 
buğazıllı zatt̂ı̂bığındə q̇alı  sa cini hər ya şiżi - liżi kûijmə.

     

      Uyğunval muxûkeylun.

 ĉoz xı̂rıż

               ki̇naj sıp̂p̂amsıb

               mix ku̇şku̇la

               ŝuvaj sıb

   Ləku̇i cuğabırdırıllı  ancax kətşi əlifbayu aid ĥərfirdir şiq̂uyə dəftərir siżeylun.

    kı̂za,  kȧz, q̂aŝol, ki̇naj, xı̂rıż, ŝuvaj, ku̇şku̇la, ĉoz, sıp̂p̂amsıb, żarżar, miċə, ınq̇

Çələng - güldürüşilli ĥəzirkui kallar sam yaxar xəĉilq̇irsu düzkui 
lomṗurṫum sa bəzəgmə.

      K̇ âkûiqoa.

     Məcazi mənayır tü̂i dərsi żu həqiqi mənayıllı ĉim ċininkûidə.

̂ıza cuğabırdırışıllı tâdə fərqli qoa?

̇ə bikar q̇iğui, ki̇najır sa üs dugun kitarmə” boe cuğabi məna izah 
        keylun.

Cırtt̂ân  tapmacadi ulkar

Laf lakôarşə, talfiyə talkôarşə. Lap kona dövrür sa ulka aşə. Hinəş Tapmacadi 
ulka ċireşə. Seil yaşamışkûiğozi çıkı̇rjı hər ĥədmi baştâkôarişə. Hozi li cuğab 
baştâkûisu ĥədmu  ixer fikirləşmişkûival  lazım kôeşə. 

 Sa q̇ə Cırtt̂ân Tapmacadi ulkar ki̇yə laxi. Hu qaravulçinzu tûzallı içəri lajq̇iri 
yikt̂oyimə. Cırtt̂ânış ċiritomə ki,  yir ləku̇i tapmacadu cavab təku̇ndə ĥədmi yir şire 
ulkar lajqitarimə. Cırtt̂ân hini haq̇lu güvənmişiyə hozuşkili razı q̇i. Qarav ulçi li:

-Üsi  bitin fəsildirir cinə ĥəyardə kôarmə.
Lişə iş tâga yarpağırdır tokulmuş kôar?
Cırtt̂ân xəkini.
-Sin  suri buĝrux ləkṗişun. Suru dəxiqoyi vişədirir yarpağırdır q̇ival? Də ŝuvajmə.
Cırtt̂âni də cuğabırdır li ĥələtir hu birinci tûzallı içəri ləjq̇uişəmə. Hu, Sətkə

laxsın qabağır gənə sa tôz raz kağişəmə. Qarovulçi Cırtt̂ânış gənə sa tapmaca li:
-Hə yaza ki, sa üs żiyə, yik ̇üs inq̂tarmə?
Cırtt̂âni hine cavab hinəĥələtilli li. Liki, də yoncamə. Qaravulçinzi ikinci tôzum

əçmişkuiyə hu lajq̇ui. Hu sətkə laxsəxtotux hini qabağır gənə sa tôz ras kaği. 
Cırtt̂âni sa tûzar tôxuni qaravulçi suali cavabım unku̇i. Qaravulçi tôz əçmişkui. 
Cırtt̂ân sa ulke ĥəyardəval zağiyə məĥtəli yeŝŝini. Pşoa – onğ q̇ə sa ulkar kȧtği. 

Cırtt̂ân żoa taltı̂bıjtorun hine ulke qaravulçi hinu sa qovluğ ləku̇i. Li ki, qovluğui 
içir tü̂i tapmacad ve ki̇linzu liku̇va. Əgər suraş hinə tapmacadi cavabırdır  ċağiq̇alı 
şire ulke tôz suri ijar hər tâga açığkûijmə.

Cırtt̂ân hine ki̇linzişkili görüşmüş q̇i. Hinəş ċi qovluğ əçmişkui içir tü̂i tapmacad 
liku̇vi. K̇ilinzişkili çinardə hinediri cavabırdır  unku̇i. Səx totux Cırtt̂ânu Tapmacadi 
ulkar lakŝu  heç sa çətinval tâq̇ətt̂î.

    Tapmace cavab unkȯeylun.

1) Hine unq̂ullu ċihinkôarimə
Ulaşıllım şax ̂żilarimə.

2) Qənət  tü̂idəmə uçmuşankôarimə
Qi cigəm kȧtfi nəfəs tûvunkôarimə

    Cırtt̂ân laxı ulke żu yazaşə?

    Cırtt̂âni hine ki̇linzu ya ċilaxi?

    Cırtt̂ânu siftə ləku̇i tapmaca yazaşə?

     Cırtt̂ân hinə ulkar çinəx laxi qoşə?

A) kȧtkûisu

B) meyvə tûvursu

C) tapmaca tônpuxursu

Halamxer yə Tamahkar ağa

Kona  dövrdürür sa halamxer aşə. Kişe sürü tâq̇iq̇alı hine haq tençiq̂uyə 
hine halamış kôeşə. Ğoa halamxeri halam ksan yaqqındəzağılı bitin ağadu du 
halamxer  hine halamış orkiri yukôeşə. Çinə sorum sa varlı lıgıld aşə. Ğoe pxû - 
zək sürü halam aşə. Du halamxer ixer ixtibarlı, ksanzağılı  hine halamış orkui. Ğoa 
halamxeri halam yaqqındə   sanım halam tilq̇uiyə alım  çikayə ağaş ləreşə. Aği 
hinə alır sətkəm xû siżyə ċilayə bazarır çekireşə. 

Halamxeri əlləşkireşə ki, aği sa haram dalıgışıllı kul tûvursu. Ċireşə ki, cəməĥət 
aldatmışkirval lazımjimə. Amma heç sa xeyri att̂îşəmə, acgözvali yə puli  aği pılor  
ċixôeşəmə.  

Sa q̇ə sürü dəri içir ink q̇andəeşə. Halamxeri təpi üstür yapıncı ĉiq̇uyə hum 
üstür latışkeşə. Hava sinilli ċixûi. Miċə unku̇rduri ẑui iji ċixûi. Sa lesan q̇ula alçıki ki, 
ċininkôndəsum. Dərə xı̂ni żi. Sürüm dərəlli albıği seli tâşq̂ui xi. Halamxer  aği kolu 
kaği.  Ağu  halamxer al ċində kağival zağiyə sorŝıni:

-Bəs al tâjı?
Halamxeri li:
-Ay ağa, yə viş sam əl liyu ki, alır xû siżkui, cəməĥət aldatmışkəkui , sediri axırı

ksan kôarimə.  Amma va  ix ṫopĉaxınətt̂î.  Kirağ va cəməĥəti alır siżi xû büto çinel 
kiliyə halamu hücum kuişəmə. Buto sürüm seli tâşq̂ui xişəmə. 

Aği ĉutt̂ôn nikir, kallar hinəni kul itîrkuiq̇alım heç sa xeyri q̇ətt̂îşəmə. Bıyinzi 
lise görə “İxer tamaĥi kalla q̇ularmə”.

    Mətnir żarżar  rangır ləku̇i  cuğab tâ cuğabışkili əvəz kinin kûidə?	 

    Hu halamxer ağanzu çina ixer yikôeşə?

A) blazağılı

B) ixer aĉĉıvırzağılı

C) diribaşzağılı

    “İxer tamaĥi kalla q̇ularmə” boe cuğabi məna izah keylun.

     Sürü çina basarq̇i?

A) qri basarkuişəmə

B) seli tâşq̂uişəmə

C) azarı basarkuişəmə.

    Aği alır xû çinəx siżirqoşə?

A) al yağlı yaxkôa liyə

B) al ixer yaxkôa liyə

C) al  datt̂ı̂ yaxkôa liyə.

     Aği  ċihri tâ dalıg ĥaram dalıgşə?

A) alır xû siżirval

B) süri səĥbival

C) halamxeriş halam ləku̇ival

Yapıncı -  kxâşıllı, żoli tüküşüllü düzkui kl̇amzır tôndə qi vaxtır, q̇ula 
gəştorun  anxfıri  xolumə. 

Qaranquşi yuva

 Kona dövrdürür çinə qaranquşi hündür çinə vişe mıkı̇r yuva düzkui. Hini 
yuve bugrud hamavar kui. Içir yumşağ  tük yə q̇i ink ĉəkui. Vaxt kabıği qaranquşi 
yuvar kȧzkui. K̇żalışıllı balad tı̂rıki. Dədə qaranquş hər q̇ə uzaxırdırır uçmuşfiyə, 
dimdigir baladu yem çikakôeşə. Bala qaranquşurduri q̇əbəq̇ə tükürdür ixəhiyə 
çixikûi, uçmuşkûi yikôeşə. Sa q̇ə  dədə qaranquş gənə yemi dalıx uçmuşfiyə uzaxır 
pixeşə. Hə, dalıx taltı̂bıjsun zaği ki,  qənədirdir tü̂i sa kȧz yuvaşkolu lakq̂oa. Dədə 
qaranquş sürətilli yuvi  bugrullu   latt̂ı̂ktôrun  żarkui:

-Balad, uçmuşfarun- uçmuşfarun , kı̇żi zur q̇andədurmə. Daxfarun!
Bala qaranquşurdur yuvalı taltı̂rğısun qənət tü̂i kı̇że lap miq̇el təlxilbiğval zağı.

Balad bitini sas liq̇uyə yuvalı taltı̂rkıi. K̇azım hinediri dalıx. Dədə qaranquşu zağı ki, 
kȧz hine qənətirdir kə̇vvi q̇ində baladıx ləxkırmə. Hini, baladış li:

-Zur  miq̇el tü̂i żoe tûzallı içəri  lażfın, daxfarun!
Dədə qaranquş kż̇aşkili kaĉılmıq̇ri ĉaxşi. Qaranquşum kżaşkili kaĉılmıq̇ri –

kaĉılmıq̇ri yə żoşkolu  miq̇el biq̇i. Żui kolu tûi inq̂er bağbanu də zağiyə kutaş sa ixə 
paya tûvi. Payilli kż̇u itîrkuiyə hə antır alĉılkı̇i.  Tükürdür qilpi, taqət tamanq̇i, ṗimi 
tûvi qaranquşi axırınci nəfəsir  baladış li:

-Yə suraş ċiretmə, zurum sure baladış lişeylun. Yuvad ĥədmi yaşamışkûi cigə
düzkeylun. 

 Hinə vaxtıllı sagalanṫını qaranquşurdur ĥədmu sığınmış biqidurmə. Hinediri 
yuvad  żoe gisir, pəncəre dibir düzkitarmə.  Hineduru muxûijmə ki, heç vaxt ĥədmi 
nə quşurduri yuvadıx, nədəm hinediri baladıx ləşkirjimə.

    K̇żaşıllı qaranquşi balad çina çəpi?

    Dədə qaranquşi axırıncı nəfəsir ya li?

A) yuvad mıdar düzkeylun

B) yuvad ĥədmi yaşamışkûi cigə düzkeylun.

C) yuvad hini ınkî bugrur düzkeylun.

    Krossvord veżə. K̇uşku̇la sütunur ləku̇i cuğab muxûkui siżeylun.

1. Alışıllı düzkitarmə
2. Kalla anşixr̂ji
3. Kona vəĥdə q̇li ĥəcət
4. Nişirji
5. Zatt̂âkûi ixer xû
6. Çe hinəşkili ŝularmə
7. Q̇andəji, nişirji çeki̇ri cigə.
8. Hə ĉıĝtarmə

    Lək̇ui cuğabırdırıllı kətşi əlifabyır tü̂i ĥərfirdir şiq̂uyə dəftərir siżeylun.

k̇az, żoa, ĥədmi,mık̂ar, zaği, taltı̂bıji, itîrkui. 

2

3

4

1

Tənbəlvali k̇aċın

L afi lakôarşə , talfi talkôarşə, kasıb sa lıgıld aşə. Hine Valeh żu tûi sa gada aşə. 
Valeh ixer tənbəl aşə. 

Sə q̇ə bıyi Valehiş li:
-Bala, kar kȧtkûi kôa, lepiştoa sa cini ya qoa, ya qoyi?
Dənə pixi, ixer pixi, dərə, təpə, düz pixi, sinilli Valehu zağı ki, antır sa pisi nağıl

qoa. Hini tənbəlvalışıllı əgilmişiyə hə nağıl tûvatt̂î. Bıyi antıllı hə nağıl tôşbıżıiyə  
hine çantar ĉəşi.  

Bıi şi kȧtkûi – kȧtkûi çinə sor kabıği. k̇aṗraṫilir  lażfiyə hə nağıl çeku̇i, xı̂rıżdə 
tençiq̂uyə gənə hozi ku̇rar pxi. Inq̇ım ẑollu kə̇vvi əlki̇pişeşə. Miq̇elim heç sa soa 
daxi qoyişə. Valeh ımzı tûvqoşə, ancax q̇andəsu çantar heĉĉə qoyişə. 

Bıyə şi çinə sor ləxilbığsun hozu zağı ki, ku̇ra qarağır çinə lıgıldi mıç çeki̇reşə. 
Mıç zağısun Valehi ağzıllı xû altâxi. Valehi bıyiş hecə kuiyə li ki, nağılı pılıx mıç tûva. 
Bıyi mıç tûvi, amma lı ki, sa ksan cigə ləki̇lkısın kin ĉebiyə hə mıç q̇andəjmə. Valeh 
ĥəvəssiz bıyi dalıx lakûi ĉaxşi. Gadu sinilli zağı ki, antır sa mıç at.

Valehi dax mıç tûvi sa kȧkȧ kui. Mıç ixer daddı qoşə.
Sətkə laxsəx totux gadu gənə sa mıç zağı. Əgilmişyə hə tûvyə iştahıllı q̇ini. Bıi 

sakit qabağıllı lakôeşə, sin – sinim antır sa mıç ĉiq̇reşə, q̇amaştə̂m şi ku̇jalkireşə. 
Valehi sa minvalıllı buto mıçabır q̇ini nə umzaval yeẑẑini nədəm xû yikûval.

Bıi şix təlki̇şi li:
-Valeh, sə əl əgilmişiyə antıllı sa nağıl tûvursu va tənbəlval kui, hanımzağılım

kıçıq̇an əl antır əgilmişiyə vaa hə mıç tûvşəmə. Valeh hine səf baştâq̇i hinəx totux 
tənbəlvali kȧċın fatkui.

    T̂a ĥədmiş tənbəl ĥədmi ċitar.

A) ixer dalıg kiriğoaş

B) ixer q̇andəğoaş

C) heç sa dalıg kundə aĉĉıvırğoaş

    Bıyi Valehu hini kui səf ĉim baştakui?

    Valeh yə hotûr bıyu mıç têlli kaği?

A) vişəlli tə̂pşəmə

B) antıllı ċağişəmə

C) ċaği nağıli pılıx ku̇ra qarağıllı tûvi.

    Bıyi şim tûvi çina kȧtkûi pixi?

    “Tənbəlvali xəstəlig ixerkitarmə, dalıgkirvali can sağ kitarmə” bıyinzi cuğab 
      tâ dərsu aid kinin kûidə?

A) Qaranquşi yuva

B) Tənbəlvali kȧċın

C) Halamxer yə tamahkar ağa

    Ləku̇i şikildir tâ mətndiru uyğun qoaq̇i muxûkuiyə hinediri żuvol siżeylun.

1

2

3

4

Nağıl – Pişi paçe ki̇çir zaşkı̇ri ura.

Cavanşiri xənçəl

Albani hökmdar Cavanşir hine q̇uşunişkili  çinardə Şamaxır kakûiqoşə. Hoz 
xəbərsiz hanım çinə dərin dərər zencibiği ki, dalıx latt̂ı̂bıjırval mümkün q̇ətt̂î. 
Q̇amaşfiyə Cavanşiri talkûival ku̇jalkiri duşmanirzi dərəlli latt̂ı̂kûi ku̇rem qabağ 
təq̇q̇oeşə. Dəre ku̇sta tərəfim sıldırım dahardır aşə. Pşilli va heç piyada ĥədmişim 
heç hinelli aĉĉınkôatt̂îşə. Cavanşiru ləki̇şi zağı ki, vəzyət ixer gran at. Dax çinə 
qərari kabığındə  q̇alı q̇uşuni ya təslim biq̇ise bayrağ tôçbıżretkôa, yadam bitin 
basarkôetkôa.  İxer fikir kui, dənə fikir kui. Axırır hasım sa qəraru kabıği ki, dahar 
iṫq̇uiyə q̇uşun aĉĉıkûisu kȯar əçmişkiri. Ancax q̇uşunur tûiğozuş nə q̇er nə ber 
att̂îşə. Ümüd tək xənçəlu yeẑẑini. 

Cavanşiri xənçəl ildırımı kȧċınışıllı düzkoeşə. Hə hini ən ixer yi çinə həcətiĉĉini 
vaqqındeşə. Ancax cürə heç sa çarə ċağətt̂î. Duşmanu tabı kûivalım kı̇lisəq̇illi bətər 
aşə. Ixer zatıxq̇ui - qaltıq̇uisəx totux  Cavanşiri xənçəlilli dahar iṫq̇iri ĉaxşi. Hini hər 
dəfə xənçəl daharır itîrkuisun dahar tikə - tikə hiyə tokulmuşkûi ĉaxşi. 

Cavanşir çurżi doxunsun hini ṫupor çinə qoci sas kaği:
– Cavanşir, vi kl̇amzuru guj yax kakôa, dahar dax iṫqə, cəməĥəti  hoz

qutarmışkirsu sure kȯar ku̇jalkirqomə! Cavanşiri gənə dahar iṫq̇iri ĉaxşi. Çurżi. 
Gənə hini ṫupor  ṫaṫan qoci sas kaği. 	

Cavanşiru hinu sa tamankôndə guj kağıval hiss kui. İldırımi kȧċınış düzkui 
xənçəlilli dahardır  ċəċatkui.  

Cavanşiri sa ku̇rilli pşoa q̇ə q̇ət, pşoa q̇ə san dahardır iṫq̇ui. Axır ki, dərəlli 

aĉĉıkûi kȯar əçmişkui.
 Əstiga  Cavanşiri q̇uşunu zaği ki, dahar iṫq̇ui, kȯarım əçilmişbiq̇et. Heç kişu inam 

kûi yikûiqoyişəmə ki, pşoa q̇ə q̇ət, pşoa  san xənçəlilli hasım sa kȯar əçmişkinin 
kûidəmə. 

 Cavanşiri li:
– Əgər  suri kı̇lamır cəməĥəti guj, suri ungumur cəməĥəti məhəbbət tâq̇iq̇alı

mıdaş- kȧċınış suri qabağır tôxunun kûijimə.

    Cavanşiri dahar çina iṫq̇ui?

A) hine q̇uşun mühasirəlli tîriq̇irsu
B) hinelli xû alĉıq̇irsu
C) hinelli pşə çikakŝu

    Cavanşiriş cürə xənçəlillim  hə dahar iṫq̇inkûijşu?

    Cavanşiri hine q̇uşunuşkili çu kûiqoşə?
A) Qəbələ
B) Şamaxı
C) Dərbənd

    Krossvord veżə. K̇uşku̇la sütunur ləku̇i qəhramani żu muxûkui siżə.

1. Əşya
2. Żoa kȧjıĝıri q̇əç
3. Kuxâżır ləkir cigə

5. Tikan
6. İnk
7. Turpağ
8. Vəĥşi ĥəyvan

     Azərbaycani qəhrəmanirzi haqqır misi esse siżeylun.

4

3

Fili doxtur

Sa q̇ə şahi şi Şah Abbas  hine vəzirişkili ulkar kȧtkûi latı̂rği. Hinənu zatıxq̇ui 
– qaltıxq̇ui ki, ulkar citt̂ôn dalıg dondə ĥədmi atq̇i leşinə. K̇atkûi – kȧtkûi çinə 
şəhərir kabıği.  Şah Abbasu zağı ki, zək – yik̇ ĥədmi bekar tôpxınyə söhbət 
kiriqomə.

Ğoz ĥədminzu Şah Abbas muxôeşə. Şah hozux ləxiliyə sorŝıni  ki, sure sənəĥət 
yaza? Çinəğui cavab lək̇ui ki, zı rang ŝix̂ivirdumə, çinəğui li ki, zı dülgərmə, 
sənəĥət tôndə çinə tənbəlum muxôeşə ki, sa ulkar fil att̂îdimə. Hanımzağılı 
hinim zı fili doxturmə. Şah ğoe sənəĥətişilli ixer razı yeẑẑini. Vəzirix lək̇şiyə li:

– Dur sənətkarırmə, dalıg unk̇ui dalıg kiridurmə, amma du fili doxturmə ğu 
vıżırır pan manat məĥəş lək̇irval lazımmə. Vaxt kakûidəmə du ĥədmi kiru lazım 
kûidmə.

Şahi əmru hinəĥəltilli əməl kui.  Düz onğ üs fili doxturi heç sa dalıg kundə vıżır 
pan manat tençiq̂uiyə q̇ini. Onğ üsüx totux Hindistani şahzadi Şah Abbasu sa fil 
pe lək̇ui. Sa üsüx totux fil k̇əvvi xəstə biq̇i. Şahi tu doxtur k̇ulluki. Şahi əmr kuiyə 
fili doxturux saskui. Ancax ğoa fırıldağ doxturu heç ĥümürür fil zabığdiq̇imiş.

 Fili doxtur tûzax laçıxkıyə marağıllı filix lək̇işi. Şahu zağı ki, doxturi heĉĉə kiri 
qoyi, li:

– Doxtur, vı lażır içir, qarağıllı lək̇işsilli ux hine xəstəlig mux̂ukûijimə.

    Şah Abbasu fil tâ ulke şahzadi lək̇uiqoşə?

A) Ərəbistan B) Hindistani C) Babilistani

  Doxtur çina hine dalıgıllı latışq̇ui.

     Şah Abbas hine vəzirişkili çinardə ulkar çinəx kȧtkûi xi?

     Doxturi  fili xəstəliyu aid Şahu ya cavab lək̇ui?

A) Fili paçad qoyimə
B) Fili kalla qoyimə
C) Fili ṫupomzur qoyimə.

     Şikilir lək̇uisediri unk̇uyə żuvol siżeylun.

1

Şire ulkar ĉoz kak̂qomə

X̂ni çərşənbə
X̂ni çərşənbə kire aba əjədi lise görə xn̂ışkili bağlı 

çərşənbəmə. Sa çərşənbe q̇ə sanıllı ĉəxşiyə xn̂ıbri gus 
tü̂i miki̇rdir erpitarmə. Lakûi-lakûi xn̂ıbır fara kôarmə, 
ĥədmi kul mik ̇ kirijimə. Kire abadı fikiri görə təbiətu 
can ləki̇ri xn̂i hini can ku̇ qat artırmış kitarmə. Hinə q̇ə 
mıŝam mıki̇ kilbiği rişilirzi xəpkini-çıkṙi, məĥni liku̇vyə 
cıma kiri,  xn̂i gusullu tâxırkuiyə cırı: “E azar, bezar xn̂i 
ċankôa”. 

Ċiċe çərşənbə

Abadi ċitarmə ki, ċiċe çərşənbi ĥədmin azar-
beazarışıllı vaqqınyə, hozu sağlamlığ, gumrahlığ baxş 
kitarmə. Sa çərşənbər cəməĥəti ċiċebir gəşkitarmə. 
Pşoa yadam yik ̇əl ċiċi  gusullu tüikolu sa kolu tâxırkuiyə 
“azarrıval, bezarval,  e ağrıd-acıd, bəlayırdır sa ċiċer 
tokulmuş ankôa” – ċitarmə. Ċe çərşənbe q̇ə gəşkui 
ċiċen zək ̇ zatt̂âkûi xn̂ır ləjki̇rval ksan ĥədətmə. Də  
mərasim mıkı̇xıl q̇isəx totux bitini sar-çinerziş ungumur 

ċixûijit citarmə. Cəməĥət  inam kûitomə ki, sa çərşənbe q̇ə san żıtabırır ĉitôn ixer 
ċə gəşkuiq̇alı kakûi üs hinə ayile güzaran hott̂ôn ksan latt̂âkûijmə. 

Kulaki çərşənbə

 Sa çərşənbu cəməĥətin arar Hava çərşənbəm 
ċitarmə. Q̇i içir hava dax-dax gisxirvalıllı  X̂u, Ċə yə Torpağ 
hərəkətu kəpxitarmə. Cini gus ċir ya qoq̇i kulaki tâşq̂uiyə 
fatkitarmə.  Kulaki vişədi qol-budağırdır yokk̂ûlkuiyə ki̇naji 
mişelli ayıltmışkitarmə. Unku̇rdur xiṫq̇uiyə sar-çinəsəşkili 
tôqqaştı̂rmışkiri, ilığ ĉozi q̇ula kəşilkitarmə. Torpaği mik ̇

Ĉoz kakûivalıllı təbiət dəyişmişkôarmə. Hər tərəf sıb 
yurğanu bürünmüşkûi, gül-çiçək əçmişkitarmə. Təbiətix ləkş̇i 
ĥədmi sa ĥəyardəvalıx heyran yeẑẑintarmə.Ĉoz kağisəx ĥədmi 
ixer şad kôarmə.Żıtabırıx tûzax bacax ĉozi buyroğ kitarmə. 
Cürəbəcürə żinjit xl̂i, rozi barakati rəmz səməni veżitarmə. 

Ĉozi kakûival ĥəyidiĉĉini qarşılamışkitarmə. Kin “Novruz ciri də ĥəyid”i “taza q̇ə” 
məna ləkṫarmə. Ĥəyidiq̇illi qabağ kakûi xû, ċə, kulak, torpağ żu ləku̇i lıkâ q̇andə 
qebirir cəməĥəti ixer bərbəzəg ə. illi qeyd kitarm

əçmişkuiyə hinu can ləki̇tarmə. Havallı ĉozi nəfəs kakôarmə. 
Torpaği çərşənbə

X̂u yə ċiċe küməgvalıllı torpağ yavaş-yavaş canu 
kakôarmə. Hə yavaş-yavaş buğlanmışfiyə arağkûi 
ĉəxiştarmə. Alovlanmışq̇i ċiçe maxavali ant farakiri, 
torpoağ żilikirsu ĥəzirkiri. Torpaği çərşənbə ĉoz 
kakûivalış xəbər ləki̇tarmə. Cəməĥəti arar sa çərşənbəş 
anti çərşənbəm ċitarmə.  Hala lap kona vəĥdədirillim 
sa ĥəyidir zurna yə q̇urobur inq̇e havayırdır yəq̂ri, 

meydandırır cavanır kaĉılmıq̇ri, pşor çapmışkiri, ĥəyardə uyundur ans kitarmə. 
Rişilirzi yallı cıma kiri, süfrə bəzətmişkiri, ĥəyəlirzi kȧz tôqqaştı̂rmışkiri, ż ollu żoa 
xunçad ċikôarşəmə. 

Novruzi ĥəyidirdiri ĥədətirdir kirağ lanṫını yaqqınjmə. 

    Novruzur sam çərşənbə tü̂ijq̇i hinedur aid sa misi esse siżeylun

    Kulaki çərşənbəş çina hava çərşənbə ċiriji?

A) ċiċəşkili əlaqə tü̂izağlı

B) xûi yə ċiċəşkili əlaqə tü̂izağlı

C) kulaki havayışkili ĥərəkət kirizağlı

    Novruzu aid şikil tâdəq̇i unkėylun.

    Ləku̇i cuğabırdırıllı kətt̂îdi mizu aid ĥərfirdir şiquyə dəftərir siżeylun.

    xû, ċə, ĉoz, muq̂oz, inċamız, ınkâ, miĉə, maq̂a, żoa, liq̂ez, kârp̂a, çuval, ŝuvaj, 
   miċə, żarżar, ẑıma.

    Novruzi ĥəyid tâ vıżırır tâkôar?

A) Yanvar B) Aprel C) Mart

Ümumiləştîrmişkui tapşırığırdır

     “Zəhmətkeş rıŝılır” şəşuyur Ŝıvaji  çina rıŝılırzu təşəkkür kui?

A) Rıŝılır ixer biji zağılı

B) Naz – nemət ĥasilir kakûivalır hozim zəhmət tü̂izağılı

C) Hanımzağılı ki, ĥədminzum də fəsildir ixer yikôarmə.

     “Cırtt̂ân tapmacadi ulkar” şəşuyur üçüncü tôz Cırtt̂âni ĉim əçmişkui?

A) Təpik ̇itîrkûiyə

B) Qaravulçu hecə kuiyə

C) Tapmacu cavab unku̇iyə

      Ağe halam seli çina tâşq̂ui?

A) Hini nəfs ixerzağılı    B) Halam dugunq̇izağılı    C) Halamxer aĉĉıvzağılı

     Dədə Qaranquşi axırı nəfəsir baladu ya vəsi kui?

A) Həmişə çinel tâkûival

B) ədmi tâkûi cıgabırır yuva düzkirval

C) Maşadırır yuva düzkuiyə, heç vaxtım yuvallı kuçar taltı̂rkôndəval

     “Tənbəlvali k̇aċın” şəşuyullu  sifte pşoa cümlə siżeylun. Cümlər t̂üi 

     cuğabırdır qrammatik mənayırdıri görə pekuyə siżeylun.

______________________________________________________________

______________________________________________________________

______________________________________________________________

     Cavanşiriş dahar iṫq̇ink̂uise səbəb yaq̇i?

A) Cəməĥəti saval

B) Cəməĥəti Cavanşirişkili safiyə hinu inamval

C) Hine düşmanu att̂î nifrət

1

2

3

4

5

   Şah Abbasu fili doxturi dab çık̇val ĉim mux̂uq̇i?

A) Doxturi fili kalla qoyimə lisilli muxûq̇işəmə

B) Doxturi fili xû ŝuli qoyimə lisilli muxûq̇işəmə

C) Doxturi  fili paçad  qoyimə lisilli  muxûq̇işəmə

    Sifte novruz çərşənbi żu yaza?

A) xn̂i çərşənbə      B) q̇ule çərşənbə C) ınkê çərşənbə

    İxermənalı cuğabırdırışıllı cuğabi birləşməd düzkuiyə siżeylun.

_____________ _____________

_____________                 Kalla _____________                 K̇ıl
_____________ _____________

_____________ _____________

_____________                 Kul _____________                  İji
_____________ _____________

    Krossvord veżə. K̇uşk̇ula sütunur tü̂i Novruzu aid  cuğab unk̇uyə siżə.

                            

   

			1. Q̂ale k̇ıl
u żili cigə

3. Mıdar tâkûi vəĥşi ĥəyvan
4. Bağır qaltı̂rkôarmə
5. Dənizir üzmuşkôarmə
6. Dərəlli zatt̂ı̂fakôarmə
7. İnk kajkı̇tarmə
8. Bije xû

7

8

9

10

Pşi yə pişlə

Molu xoli sa ksan pşi aşə. Pşi inq̂er biq̇izağlı gran dalıgu yaramışkôtt̂ûvşə. 
Hanım zağılım Molu xoli hinu ink, maq̂a ləku̇ndə li:

– Yə vı żollu xiṫq̇iretmə. Ancağ Aslan vavişkili i kolu çıkanbiq̇iq̇alı, yə vı ĥümür
boyu i kolu vaqqındədəmə.

Dərd qəmir batmış pşi kulakşıllı, qulaşıllı q̇amaş kûisu  maşaş kolu kûrar lıkıi. 
Pişlu hə zabığıiyə sorŝuni:

– Vı çina hanım qəmli kȧtkûidə?
Pşi dərdli-dərdli mıkı̇i kiğijit çıkı̇i. Pişli li:
– Yə ux küməgval kirijmə. Vı antır ixəfiyə va-vı biki̇su laĉılq̇ə.
Pşi pişli lisəĉĉini kui. Pişli Aslani kolu lafyə li:
– Ləkṗiş, otujgə sa biki̇ pşi tomə, lakôa şax ̂żiyə lıkâ q̇antoa
Aslan Pişlu qoşulmuşfiyə talbığıi hoz pşix miq̇el biq̇i. Pişli bijval kuiyə Aslanış li:
– Də lıkâ q̇andəsu ksan cigə yimə. Kafır pşi yə vi q̇iċax şikṅə, va hə ĉempuq̂yə

vave mağarar ċipxə. Hanam va-vouxur q̇ətt̂îga q̇in.  Pişli sa lisediriş Aslani ixer 
xoşu kağıi. Pişli pşi q̇iċilli Aslani paçad kə̇vvi-kə̇vvi şiku̇i. Hinəne dalıg mıkı̇xıl kui 
ĥələtilli pşi q̇aq̇alılı itîrkuiyə li:

– Hə kayar pşi ĉenq̂!
Pşi cigelli tâmuq̇yə hinəni ki̇x tü̂i aslan ĉenq̂iri ĉaxşi.
Aslan żarıllı nərildəmişbiq̇i. Ancax pşi də heç ṫupaşım kott̂î. Hini, Aslan

ĉempiq̂ir-ĉempiq̂iryə səḣbi żoe qabağır ċilapxi.
Səḣbu də zağıiyə ixer şat q̇i ki, hasım sa pşi ku̇lonṫunu yanku̇iyə vaqqındədəmə.

 Molu xoli pşi qabağır ya şərt ĉəfi?

A) Aslan çıkakûival

B) kə̇vvi çəpirval

C) tânji-tâxirkirval

 Pşi pişlu ya dərd ĥəlkui? 

 Pişli pşu ya kôar xəĉĉibuğui?

A) Va-vı biki̇su laĉılbiq̇ə

B) Va-vı ınq̇ımış ləjbikə̇

C) Va-vı xilivalu laĉılbiq̇ə

 Pişli Aslanış ya li ki, Aslan pşi kolu kabığıi.

A) Ut pşi biki̇tomə

B) Ut pşi aĉĉıbtomə

C) Otujgə ĥəzir lıkâ tomə.

 Pişlə Aslanu ĉim dab çıkı̇i? Çinəx? 

 Boe cuğabırdırır lajq̇ui cuğabırdır unkȯeylun.

ŝuq̂oa, k̇ilimə, hilam, pşi 

1. Vay ĥəlir pşişkili kȯar latığbığıi ... .

2. Pşi tûvundə ... gəçşə

3. Pşi təpiki̇r ... davamki̇rmə

4. Pşi igidi ... .

1

2

Ṫozur zencibiği ĉaqqal

Lafi lakôarşə, talfi talkôarşə, sa çürü ĉaqqal aşə. Sa umza ĥayvani kutaşıllı 
soe cəməĥət lap zaru kabığeşə. Hini kutaşıllı sor kuxâż yə cücə vaẑẑınətt̂îşə.  

ĉaqqal zabığsın kȧċın kuiyə hə xiṫq̇ireşə. Çürü ĉaqqal baştâ biq̇i ki, hasım 
yaşamışkûival mümkün yimə. Sa əl hə, kuçar çinə kuncur kėlviyə, q̇amaş-q̇amaş 
ku̇jalkitorun hini ptu rang ŝixîvirğoe kȧṗraṫil zabığıi. Cebiyə san lanṫını ku̇jalkui. 
Rang ŝixîvirğui kȧṗraṫili tôz ĉaxkı̇isəx totux çürü ĉaqqal kȧṗraṫili murogullu içəri 
zencibiği. K̇aṗraṫili kunc-bucağır lipi, ancağ heĉĉə ċağatt̂î. Sinilli ranglı xû tü̂i sa 
ṫoz zabığıi. “Aha, ksan ċabığşəmə ” – liyə, ṫozi içir zencibiği. Çürü ĉaqqal rang 
gisxuiyə sıp̂p̂amsıb biq̇i. ĉaqqal hinəni – hinənəş li: “Ksan bij val kuişəmə, həki zı 
heç kişu muxûkûidəvimə”. Hə, xəpkində- xəpkində sor kabığıi. Kuxâż yə cücədi 
kolullu hanım latt̂ı̂fapixi ki, heç də həmin ĉaqqal vimə. 

�ozur zencibiği ĉaqqali hədmin aldatmışkuiyə, q̇amaş-mişer kutaş ləki̇lkıi 
xurużi, kuxâżi, cüci buğaz qilq̇ui. Soe kuxâż yə cücə  q̇əbəq̇ə dənə biq̇iq̇alım, heç 
kla ŝixûvi ĉaqqalışıllı şübhələnmiş biq̇ətt̂î. Hala soe pıxtadim hinəx ləşkott̂î. 

Sa əl bij ĉaqqal gənə ov kirisu sor kakôrun çinə gujlu q̇uli ċipxûi. Sa q̇uli ĉaqqali 
rang rıŝyə tərtəmiz kui. Kuçallı latt̂âkûi çinə lıgıldu hə zabığıiyə muxûbiq̇i. Hini dax 
sa ṫab fiyə hə bij ĉaqqal ċipxûi: 

– Hə, çürü ĉaqqal, uxur hanım səĉĉinjişəmə ki, rang gisxuisilli vı heç kişu
muxûgdəvikôa?  Va rang şisxuiq̇alım, ĥəməldir şisxuiqoyimə– liyə hə sıgazır zajkı̇i.    

 aqqali hinəni çina rangır ŝixûvi?

 aqqali bijvali üstü çina əçilmişq̇i?

 “Bij pişlə onğ ankıllı əxilpikıntarmə” boe cuğab tâ mətnu aid kininkûidə?

A) “Pşi yə pişlə”

B) “ ozur zencibiği ĉaqqal”

C) “Tən bərabər pe”

     Krossvord veżeylun. Ẑıma sütunur ləku̇i vəĥşi ĥayvani żu unkȯeylun. 

1. ari məĥsul

2. xörək q̇andə ĥəjət

3. tûzax vaqqındə quş

4. kətşir cigi żu

5. żoa gəçşiri matiryal

6. bar tâşmışkiri ĥayvan

1

2

4

Tən bərabər pe

    Vı hinə ĥəyəlirzi ciger q̇iq̇aşın/ziq̇iq̇aşın, hə peyirdir ĉim latıxşirjşə?

    “Tən bərabər pe” şəşuyur ıxtılat çinəşilli kûiqoşə?

A) çinəğu ixer, çinəğu dənə pe ləki̇rvalışıllı

B) çinəğu ləku̇iyə, çinəğu lətonundəvalışıllı

C) klerzu hərğu sadə ləki̇rvalışıllı

əyəlir şatfiyə cəməĥətiş ya li?

A) Hacımurad abi qızılıĉĉını kalla tomə

B) Hacımurad abi qızılışıllı çəkməd tomə

C) Hacımurad abi qızılışıllı xolu tomə

    Cəməĥət xəpkiniyə ya ċiritoa?

A) qızıli kalla vaa, “qızıli sundoğ”.

B) qızıli kalla vaa, “qızıli çəkmə”.

C) qızıli kalla vaa, “ qızıli səĥət”.

1

2

3

4

5

6

Gadad hasım peyişilli ixer razı vaẑẑıni. Hoz şad-şad həhozi sor taltı̂bıji. Kirağ 
hozi mıki̇ kiğisediri ĥaqqır bitinirzu çıkı̇i ki, Ĥacmurad abi haqanam  qızıl kalla 
tomə. 

Soe ĥədminzi li:
– Qızıli kalla vaa “Qızıli sundoğ” tü̂idəmə.

Ĥəyəlir Ĥacmurad abi kolu çina lapxi?

Ĥacmurad abi hozu ĉim küməgval kui?

Palıd yə Findiğ

Maşar palıdi vişe qoza findiği vişe dibir ċıkıi. 
Findiği vişi palıdış li:

– Bəgəm vəvi buĝrur cigə dənəqu ki, qoza
va düz i kolu fatkirsu? Onsuzum e budağırdır 
cigə tônundəzağlı ki̇li kûiqoa. Zı il guj bəlallı 
loğundəqoa. Üstür tü̂ijitim tuği-ğui tə̂piyə 
ċikûiqoa. Palıdi hinəş li:

– E sa cini ku̇nu pan üs ĥümür tâkôarmə. İşilli
latt̂ı̂ğıi palıdi vişədim həhanıtôn ĥümür tâkûijmə. 
Findiği palıdi cuğabışıllı ixer ĥəfşıkıi.

– Həki ki hasım q̇iu, ve hə palıdi misi vişədi
pşoa q̇ə ĥümür tâkûijmə. Palıdi findiği hasım 
ĥəfşıkıival heç ṫupu q̇ətt̂î. Satkə latt̂âxisəx totux 
palıdi qoza inĉami içilli pırttâmışfiyə qaltı̂rkıi. 

Cücərmişfiyə kok liq̇ui, zoğ fatkui. Findiğ ĉitôn xıkıi-çəpiq̇alım, hine çıxıkûivali 
qabağ tûvunq̇ətt̂î. Misi palıd q̇əbəq̇ə çixifiyə findiği kulgar biċi biq̇i. İxer latt̂âxətt̂î 
ki, findiği vişə biq̇i, biki̇. Ancağ misi palıd ṫaram tôpxuni. Budağırdır çixikiri-
çixikiriyə hinəne təbiĥətu miq̇el sa vişə biq̇i. 

      Şəşuyur palıdi findiğiş ya li?

      Misi palıdi vişe ĥümür ĉim q̇i?

      “Palıd yə Findiğ” şəşuyur findiği vişe səhv ya qoşə?

   Şəşuyur żarżar rangır məcazi mənayır ləku̇i cuğabi birləşmə həqiqi mənayır 
      cim ċininkûidə?

    Palıd yə Findiği arar söz-söhbət çinəşilli ĥəməlir kabığıi?

A) palıdi qoza findiği vişe dibir ċıkzağı
B) findiği vişəlli findiğ palıdi vişe dibir ċıkzağı
C) palıdi findiğu qoza pe ləki̇rsu

    Kətşi sor tâ vişəd qaltı̂rkôarq̇i hinediri haqqır sa esse siżeylun.

1

    Zoğ – taza cücərmişkûi budağ
    Palıd – maşar ən ixer ĥümür att̂î vişi żu

Rəĥət kutaş kabığıi pişə

Çinə inq̂er lıgıldi antır ink ċuvreşə. Hini çużval tûvursu çinə dahar dibir ĉuvi, 
żollu çikağjit şerkuiyə q̇ətt̂îgayi pişə qandə ĉəxşi. 

Mıdallı encikûi umza gru zağıi ki, inq̂er lıgıldi dahar dibir ĉuvyə yazəq̇i 
q̇andəqoa. Gri hinəx ləxilfiyə sorŝuni:

- Va ya q̇andəval?
- Pişə
- K̂uiju hə hinə pişəşilli q̇inyə dadıx lepşinə?
- Kafır, ki̇yəfar
İnq̂er lıgıldi pişəşilli satkə tə̂q̇q̇uiyə gru ləku̇i. Gri pişəşilli ixer xoşu kaği. Li
Ki, asım də pişə q̇izival xəĉĉibiğə. Qoci li ki, halış. Li ki, hinu gərək əvvəl də ant

nəşkirətkôa.
- Hinəga pişə ĥəzir kûidu?
- Vaa, yokk̂ûlunkui. Nəşku̇isəx totux antır tum fatkuiyə üstü kə̇vvi kirival

lazımmə. 
- Hinəx totux pişə q̇ininkûidu?
- Vaa, ku̇jalkirval lazımmə ki, tum cücərmişkûi, ki̇ldiri kȯr ċixîrsu. Hala də
têl? Inq̂a inq̂iri, hə mıżyə hine kȯr cürəkirval lazımmə. Hinəx totux kȯr ŝuxamır

ċipxiyə atı̂rvırətkôa. K̇unuş xəmir vəq̂uiyə ċə gəşkuiyə pişə vəq̇rətkôa...
Gri li:
- Vaa, də e dalıg yimə. Ksanjı həmə va asır rəĥət ku̇rilli q̇andəji unku̇rval xəĉĉiğə.
İnq̂er lıgıldi li:
- Əgər hanımjiq̇i, pxə lafır sa ki ċipxûiyə q̇in!

Gra ki kolu kabığıi. Li ki, a ki, kaf yə vı q̇innə. Ki li:
- Vı il ağzı əçimşkuiyə tôpxun  zı aralıllı talfıiyə vi ağzır zencinnə.
Pışkanda gra qayıl biq̇i. Ki aralı lafyə vokur-vokur graş kolu talfiyə inkə̇

viçemzirilli hinu sa ksan kalla ĉəşi. 
Ant-żoa gri mıkı̇x gəxrəgəğği hinənəş kabiğsəx totux məĥtəlfiyə hini - hinənəş 

sorŝuni:
- Veşilli, iş ki q̇ininbiq̇i?
Kiu də kisın xəpkində - xəpkində li:
- Q̇inindəval q̇indimə, ancağ rəĥət kutaş kakûi pişe dadıx ksan lepişşəmə...

Boe cuğab : “Bijetə̂q̇i nüżi pişə, tû kutaş q̇er yə puxu”
Çəkmişkui zəĥməti bar q̇ininkôa!  

 İnq̂er lıgıldi pişə ĥəzirkirval gra ĉim baştâ kui? 

 Rəĥət kutaş kakûi pişe dadıx lepşi gre aqibət ĉim q̇i?

 	 Uyğunval muxûkeylun.

1) Mıde mıkı̇r tâkôarmə a) tâhla

2) Sor vaqqıntarmə b) ĥəyəlir

3) Məktəbir liku̇vtarmə c) luẑoz

4) Żoe antır ĉəki̇ğtarmə d) ğırç

 	 Kətiş miżilli ləku̇i cuğabırdır hinediri əks məna unku̇iyə siżeylun.

            san çixi
            rişi pışkanda
            misi gijə
            ċiq̂ə q̇ət
            vixə gada

Inq̂a- żili kiri cigə.

1

4

Ĉim k̇əvvi ŝulozur qoa

Molla ĥəyəl vəĥdə hotûr bıi hu 
bazarır ki kalla tûvusu orkui. Molli 
layə kalla tûvi. Amma talkûi ku̇rar 
təməĥ vaqınınbiq̇ində kalle lıkâ buto 
q̇ini. Yeẑẑini inki̇mzir żoa çikağıi. Bıiyu 
kalla hasım zağıiyə sorŝuni:

- Ay şi, də ki, q̇i ink ̇ki?
- Ə ma, bıi dəxiqoma yazığ ixer

arığ biq̇etq̇imiş. 
- Bəs kalle ki̇r têla?
- Yəğin əvvəlilli kaçal biq̇etmə.
- Bəs ṫupomzur?
-	 Vay-vay, yazığ q̂içej, 

valişkuiq̇imiş,  hə beş biq̇etq̇imiş.
- Bəs plordur? Baylağ biq̇iqoma!
- Miżim qovi ki! Daxiqoma lal

biq̇etq̇imişma! 
Bıiyu zaği ki, şi tâ sual ləku̇iq̇alı 

hinu cavab unku̇iret ma çıkȧtt̂î. Bıiyi heĉĉə ċitonundəval zaği Nəsrətt̂îni li:
- Bəs kalle ŝulozur ĉimə sorŝuntonundəval? Sin ləki̇ş, daxiqu ĉim kə̇vvi
ŝulozur q̇oa. Heç sajım ċıkqoyimə.

Nahaq̂ ıxtılat vixilli uzax  vaxkôa! Də nida cümləmə

 Zur 2-ci sinifir Molla Nəsrətt̂îni tâ lətifə liku̇vdə?

 

A) şəşu B) hekayə C) lətifə

    Ləku̇i cuğabırdıru miq̇el məna tü̂i cuğabırdır unkȯeylun. 

       yokurval cımakiri 
       misi zırpı 
       çixi biċi
       anskiri çəpirval
       kok kârp̂a

1

3

“Ĉim kə̇vvi ŝulozur qoa” mətn yaza?

Çinari vişə

 Çinari vişə ixer misi aşə. Q̇ə latt̂âxi, vaż gəxbiği, üs latt̂âxi, çinari vişə çixibiq̇i. 
Hott̂ôn çixi biq̇i ki, tâgaq̇i misi biq̇ival q̇urq̂ini. Q̇urq̂ini ki, sa misi kulak buĝrullu 
latt̂ı̂fakôrun q̂ıŝi ginəgi lok ̇gövdə dənə yeẑẑindeşə q̇ulisu. Həki çinari miki̇r ẑoax 
açıkırqoa. Hə buto cinəx havallı musod əlki̇pşiyə hinəni sa cini ən gujlu ĥüssab 
kiriqoa. Heç çinəş  heç çinəş ınq̂ıxqoyi. Dalı hinel kaği ki, hine yarpağırdır 
xışıldamışq̇i: 

- As heç çinəşilli, heç kulakşim ınq̂jimə!
Kulaku də xışıltı kiyə ĥəfşıkıi.
Kulak çinar vişi buĝrur gəxbiği, hana kə̇vvi vokk̂ûi. Lakûi-lakûi satkə̂m kə̇vvi   biq̇i,

çovğunu latt̂ı̂bığıi. T̂oa yokk̂ûi, żoa yokk̂ûi. Heç çinəş  vişə nimżilkui, yarpağırıdır 

ki, hə hott̂ôn sa vişə hott̂ôn üsürdürür səq̇illi qabağırdırır lok ̇gövdə tü̂isəĉĉini żızıi 
ĉəxşi. Dənə yeẑẑini ki, antıllı qaltı̂rkırsu. 

Kulak sa dənə yakı̇i ki, tazdan guj kajkı̇iyə çinari vişə żor əki̇lfaorkirsu. Hə sa 
arar  żimiri sas kağıi. Çinari vişi kolu sa kona zox aşə, kulaki vıyıltı sa zoxuxum 

laçpıxni. Zoxi quvur çinə qaranquşi yuva aşə. Ċət-ċət civildəmişkûijitim hinə yuvar 
tü̂i qaranquşi balaşə. 

Qaranquşi bali yuvi içir hinəni  misi kalla  zəif bədənir kalkėyşə. Sinilli cini tü̂i 
sa qasırğaşıllı hanım ınq̂ıxq̇eyşə ki, sa tək hinəni ungumi sas kleyşə, cürə nə heĉĉə 
dəxətt̂îşə, klatt̂îşə. Kulak tôpxuni ĥələtilli hinu hini żıkk̂ı̂lı ungumi sas ki. 

- As ınq̂ıxkûiqomə...
Kulak tazadannan vıyıldamışkûisu ĥəzir aşə. Hinu muxôeyşə ki, eŝi żarıx totux

çinari vişə kokullu qaltı̂rfiyə żor əki̇lfakûidə, ancağ kulaku də civilti ki. Hanam 
sinilli tôpxuni. Tazadannan sinim żar kuiyə əsmişanbiq̇ətt̂î. Kulak əgər kə̇vvi 
əsmişbiq̇iq̇əşin, çinari vişəşkili çinardə də kona zoxum, sa kona zoxur tü̂i qaranquşi 
yuvam tâşpiq̂irdəşəmə. Misi qaranquşi bali kalla tôşbużyə misi miċə ptilli ınq̂-ınq̂ 
tüikolu sa kolu ləkṗişi. Çinari vişə yavaş-yavaş hinənəş kafiyə qol-budağ q̇uiq̇alım 
gənə həmişəki ginəgi cinəx havallı musod əlkîpşiyə ċireşə:

- Zaği?! Kulakış as heĉĉə kininq̇ətt̂î.

    Sureşilli ĉim çixibiq̇idurq̇i q̇urq̂unkirval düzu?

    Çinari cini tü̂isedirix havallı musod əlki̇pşirval ĥədminzu aid kininkûiju.

    Havallı musod əlki̇pşirval məcazi mənayır ləku̇i ifadə həqiqi mənayır ĉim 

    ċininkûidə? 

    Kulaku kla yazığ kabığıi?

A) zox B) qaranquşi bala C) çinar

    Zur Kulaki ciger dabıq̇q̇əşin qaranquşi bala yazığ kakûidəşu?

    Kulak yə Çinari ĥüĉĉətir kla haq̂sız qoşə?

IV Bölmə

Ümumiləştîrmişkui tapşırırğırdır

     “Pşi yə pişlə” Molu xoli pşi qabağır ĉəşi şərt yazaşə?

         A) cigə nəşkirval  

         B) aslan hini kolu çikakûival   

         C) hənənu taza səḣbi unku̇rval 

  	 “�ozur zencibiği ĉaqqal” şoşuyur musod ləku̇i boe cuğabırdırışıllı tâdə aitt̂ə̂?

          A) q̇ulallı taltı̂rfiyə, kı̂zar ləkı̇lkıi  

         B) dabi paça tâkôarmə, ancağ kȧtınkôarimə   

         C) dab çıkı̇rğoe inki̇milli kahır zenciğdu hənə kahırım yeẑẑintarmə

      Nöq̂tədi ciger hərəkət muxûkiri cuğabırdırışıllı uyğun kakûidə əlavə kuiyə siżə.

          gəmi ..., vayğun ..., xuruż ..., kârp̂a ..., ki̇zə ... 

          banlamışkûi, mələmişkûi, çəpiri, sas ləki̇ri, üzmüşkûi 

     “Tən bərabər pe” şəşuyur soe cəməĥət çinəx xəpkini?

  	  “Palıd yə Findiğ” mətnu uyğun kakûi boe cuğab tâdə?

          A) K̇oar çixiğoedəmə, xû misiğoe.

          B) İnk kokui gus qaltı̂rkôarmə.

          C) Misiğoe misi cigə tü̂ijmə, çixiğoem çixi

 	 Dad muxûkiri cuğabırdır tâ cargar ləku̇iqoa?

          A) q̇inir, misi, xı̂rıż, sassız, vixə  

          B) q̇ilez, q̇al, miż, żin, datt̂ı̂

          C) zırığ, çixi, gijə, lok,̇ ĥəyardə

Dalıg kitonun dəğui q̇antarimə

“�ozur zencibiği ĉaqqal”, “Tən bərabər pe” yə “Pşi  yə pişlə ” şəşuyurdurur  

    miq̇el cəhət yaza?

A) hər pşoa şəşuyi qəhrəmandır ĥyavandırmə.

B) Pşoastâm şermə.

C) Pşoasdatə̂m şəşumə.

Gül yə rişi żu muxûkiri cuğab tâdə?

A) muşku̇la B) nərgiz C) mıċ

Vişəd qırılmışkûival təbiətir çinilli  nəticələnmişkûiji?

A) Hava çirkilikûivali qarşı tûvri.

B) Torpağ zaykûidəmə münbitval tâkûiji.

C) Say dənə ĥayvani yə quşi növürdür ixer kûi.

     Sualdıru cavab lə:

         Gogartı żili cigə:  

         Bayraği gus tü̂i pxunżi guşadi say:   

         Nək̇dir şik̇ri ĥəjət:   

         İnk̂er nişirji:   

         Müqəddəs şəhər:   

         Cımakiri ĥədmi:  

V Bölmə

Ulu öndəri kəlamırdır

Ulu öndər Heydər Əliyev Azərbaycan tarixir müstəsna rol att̂î milli lidermə. 
Hu həmçinin buto cinu muxûi siyasi xadimmə. Kire ulu öndər tüiğozişilli  
fərqləndirmişkiri cəhət hinu cuğab ixer muxûival yə natiqlik qabiliyyətmə. Hini 
kui çıxışırdırır tü̂i mövzud yə fikirdir cəməĥəti miżirdirir əzbər q̇ijmə. Hed 	
buto kirağki q̇ə məşhur kəlamırduru çevrilmişq̇ijmə. 

“Xalq həhozi ixer xüsusiyyətirdirilli muxûkôarmə, ĥüssabkôarmə hanam cini 
tü̂i xalqırdıri içir fərqlənmişkôarmə. Sa xüsusiyyətirdiri ən aliji mədəniyyətmə. ”

Heydər Əliyevi də kəlam liku̇vtorun ulu öndəri mədəniyyət ucağırdır yə 
mədəniyyəti işçinzu həmişə hozu tü̂i qayği əsl səbəb baştâ kûiqomə. Hu həmişə 
ksan şer siżirğozuşkili, bəstəkarırzışkili,  musiqiçinzişkili, aktyorurzuşkili hanam 
məĥni liku̇vriğzuşkili ki̇li q̇idmə. Ulu öndər ğoa ĥədminzişkili tək dost vaa, hozi 
yaradıcı dalıgırdırum həmişə istiqamət ləki̇tarşəmə. Heydər Əliyevi də hənənu sa 
mənəvi haq̂ hüŝŝab kitarşəmə. Hine çinə cürə kəlamır  hasım ċireşəmə:  

Ulu öndəri kəlamırdır

“ Rəhbərval kirival, yəni ĥədminzu xəĉĉiğirval hanam tərbiyə ləki̇rsu gərək ve 
sa mənəvi haq̂ tâkôetkôa”. 

Ulu öndəri kəlamırdır hine xeyirxah ungumi, ĥəyatır tü̂i gujlu təcrübe, 
rəhbərval kiri bacarıği sayər yaranmışq̇ijmə. Li  kəlamırdır ulu  öndəri hine dalıgıllı 
subut kuijmə.

Səq̇ başqam ulu öndəri samdə kəlamım kirəş ku̇lluq̇inkûidəmə.  “Xalqi, vətəni 
tale hərçinə ĥədmi taleyiĉĉini kôetkôa”, “Kin sa millət, ku̇ dövlətmə”, “Dövlət ku̇la 
vəziyyətir sarsılmışkôarmə: gunahkar cəzasız yeẑẑinsin hanam gunah att̂ônundəğu 
cəza ləku̇isım”, “Hər çinə ĥədmu  milli mənsubiyyət hine qürur mənbəyimə”.

 Hədmin ədalətt̂îvalu, xeyirxahvalu, xoşbəxtvalu ċikûi eŝi cuğabırdıri müəllif 
kire xalqi heç tâga xatirilli ku̇rq̂indədimə. Heydər Əliyev yaşatmışkirji həm hine 
müdrik cuğabırdır hanam kire xalqi xoşbəxtvalıx kui çixi dalıgırdırmə.

Müstəqilval ĉim baştâ kûiqoa?

 “Kire müstəqilligval əbədijmə” cümlə izah keylun. 

 Kire çiçəglənmişkûi ulka kişəşilli yadigar yeżżinji?

 Heydər Əliyevi Azərbaycanu ya kuiji?

 Heydər Əliyevu ya yukôarşə?

 Heydər Əliyev həmişə ya düşünmüşkôarşə?

   “Təhsil milləti gələcəymə” kişe cuğab?

A) Nəriman Nərimanov

B) Heydər Əliyev

C) Səməd Vurğun

V Bölmə

Dədə bıiyu ĥörmət
	

Çıxiğozi “Ẑor ğuŝar, antır dədə bıi” – lijmə. Kin bitin dədə-bıiyix ĥürmətilli 
yanaşmışkûival lazımmə. Hozi ijix latt̂ı̂bıjtonundə, cuğabırdırıx ṫopĉaxındəval 
lazımmə. Bıi żoa lażıxsın inkî gus tôçkûi, hini ċirijit kin kiretkôa. Bıi yə dədi kiru kui 
ksanvaldır kin gərək latt̂ı̂q̇retkôa. 

Dəde al ixer müqəddəsjmə. Kin həmişə dəde alıllı and içmişkitarmə. Kin cini 
hanım yaşamışkôetkôa ki, dədi hine al kiru ĥalal kirsu 

 Cəməĥətu sa tərbiyəli ĥədmi zaği ĥələtilli “hinu ĥalal al zağiqomə” – ċitarmə. 
Kin həmişə çalışmışkôetkôa  ki, sa cini hasım sa müqəddəs żu qazanmışkirisu. 
Əgər dədi kire naz çəkmişkirqoq̇i, bıi kire qayğına qalmışkûiqoq̇i kirem borc hozu 
ĥümüri axırır lağa qulloğur tôpxundəvalmə. 

Dəde boe haq̂ heç vaxt dugun kəkuvun! Hinəgam sure haq̂ım heç kişi 
tûgunkirjimə. Hasım sa boe ĉuğabım tü̂idəmə. “Kla dədə boe ijər latt̂ı̂bjq̇alı, hine 
baladım hini ijər latt̂ı̂bjırmə”. 

Kire dinirim ċitarmə ki, dədə bıiyi ĥəyəliş hine din inkar kə liq̇alı hinə ĥəyəliş 
dədə bıiy ijər latt̂ı̂bjınkûidmə.  Hinəq̇ başqa dədə - boe ya taxsırım tâbıq̇q̇alı övladış 
hozu taxsır ĉəfinkûidimə. Hanam hozi ijər latt̂ı̂bjınkûidurvimə. 

  Nöq̂tədi cigə uyğun cuğabırdır unkȯeylun.

• Çıxiğozi “Ẑor ğuŝar, antır dədə bıi” --- lijmə, hanım zağılı ki, ...

• Ğuŝari kin yaratmışkui, dədə bıiyi vaqqıni

• Dədə bıiyi vaqqıni ğuŝaru zabığatt̂î 

• Ğuŝari vaqqıni dədə bıiyu zabığatt̂î 

      Nöq̂tədi cigə ĥərfirdir siżyə dəftərir koçurmuşkeylun. 

    Cəmə...ət, ḣala..., ...ixidur, mi...idur, də...ə, ...ıi, müqəddə..., ḣə...əl 

    çəkmişki...i, yeẑẑind..., ki...e, bor... .

      Bıiyu aid boe cuğab unkȯeylun.

A) Havar ĉuvdu bəg kôarimə.

B) X̂u mıkı̇llı noğul kôarmə.

C) Boe malıx pil gəşdu umza yeẑẑintarmə.

 Hanım sa cuğab unkȧ ki, pşostâ cümlu uyğun vax kokôa.

1. Dəde al ... .

2. Dəde miż ... .

3. Dədi żu ... .

    Żoe çixidu kla sayılmışkôar?

A) bıi – dədə

B) aba - əjə

C) rıŝı – ŝısı

   Nöqtədi cigə cuğabırdır əlavə kuiyə cümləd siżə.

1. Dədə  bıyiu   ĥürmət  kirival …    borcmə.

2. Dədə - bıi ĥəyəlirzi  …  tôpxundetâkôa.

3. Yə şə dədə 8 mart   …  xınıbırzi ĥəyidi görə təbrik sikretə̂mə.

4. Dədə - bıi incitmişkirval … .

V Bölmə

Təmiz yə səliqəli ĥəyəl

Təmiz ĥəyəl cuğab ĉim kôar? Təmiz ĥəyəli həmişə dırnağırdır, kı̇l yə paça, kı̇tır, 
üst-başı hanam əgnid təmiz kôarmə. Hasım ĥəyəlir  həm żoa həm kuçar həm 
məktəbir tənəffüzi vəĥdər əgnid toz yə turpağır şilxt̂arimə. Məktəbir lażkôrun 
həhozi əgnid yə ayaqqabıdıx fikir ləkîtarmə. Sediriq̇ başxandam kı̇lamzır yə kı̇tır 
təmiz kirsu həmişə çantar təmiz dəsmal tâkôarmə. Hasım ĥəyəlirzi kitabırdır yə 
dəftərdirix ĥədmi zəkṗişsım ung əçilmişkôarmə. Hozişkili söhbət kirvalım ĥədmu 
ixer yikôarmə. 

	  Hoz żoam hasımdurmə. Hozi ŝulozurdur rıŝırsu pasta yə fırça, saĥbun sam 
dəsmal tôakôarmə. Əstiga tôçbığ ĥələtilli hozi ŝulozurdur yə iji kul rıŝtarmə. Hinəx 
totux yungul idman kuiyə pişə q̇andə mizi buĝrur ĉebtarmə səliqilli pişə q̇insəx 
totux miki̇lgalı ĥəzirkui məktəbli çanta lənku̇iyə məktəbir kôarmə. 

	 Kuçarım cürə ĥəyəlirzişkilim ans kitorun də səliqə yə sahman hozux ləkṗiş 
ĥələtilli muxûkôarmə. Yukûi – yukônundə  sa oyun məĥlər tü̂i həyəlirzişkili ans 
kitorun oyuni kapitanıĉĉını həhozi ċikôarmə. Bitin ĥəyəlirzi də səliqə-sahman 

Ulu öndəri kəlamırdır

hozuş zağsın ĥörmət kuiyə, ṫop ĉaxıntarmə. Ümumiyyətlə, hasım ĥəyəlir həmişə 
bitin dalıgırdırır nümunəvi kôarmə.

  	

    Mətnir ləku̇i cuğabırdıri içilli Xınalıq miżu aid samit ĥərfirdir çiq̂eylun.

 	 Təmiz səliqəli ĥəyəl məktəbir lażkôrşunu hini çinəx fikir lərtoa?

         A) q̇andə ŝulisəx 

         B) əgni yə ayaqqabıx 

         C) dəftər yə kitabıx   

	 Musod ləku̇i cümlər att̂î məcazi mənayır tü̂i cuğabi birləşmə unkôeylun.

         Hasım ĥəyəli kitabıx zək̇piştorun ĥədmi ung əçilmişk̂oarmə 

	 Uyğunluğ muxûkeylun.

	

     Nöqtədi cige tâ cuğab uyğun kakûidə.

                          əjə, …,  gıdıl

         a) şi                             b) xıdıl                            c) inq̂er

V Bölmə

Çeşmək

Çinə sor Əli kiri çinə cavan gadu zaği ki, molla Fərəci kitab liku̇vri yukôrşun 
qabağır putor çeşmək əxşiyə hana liku̇vret. Hinənu fikirləşmişq̇i ki, kȧlar xisım 
yəm yə asır sa çeşmək tûvurmə, hana i kəfu tâ yazı yiq̇q̇alı hə liku̇vurmə. 

Sa q̇ə Əli kȧlar xisın çeşməgi kȧṗraṫilir lażiyə hinelli sa çeşmək yiq̇i tukançi 
çikayə ləku̇i. Əli çeşmək kı̇tıri gus alçışyə tukançış sa kitab tençiq̂ui. Putor çeşmək 
kitabi tâ cigəx leşq̇alı kitabıllı sa tək kəlməm biq̇iq̇alı liku̇vunbiq̇ətt̂î. Hana li ki, asır 
sa ksan çeşmək çikar, də ksan qoyimə. Tükançi çeşməgi sundoğ Əli qabağır ĉəşi ki, 
həni şiq̂irsu. Əli sa sundoğ çeşmək sa- saji putor ĉəşyə kitabıx zəkş̇i. Heç çinəsillim 
liku̇vun q̇ətt̂î. Tükançış li:

–  Viş hanım sa çeşmək qoyi ki, heĉĉə muxôndə ĥədmi əxşsin hinəş liku̇vunkûisu?
Çeşmək çeki̇rğu zaği ki, Əli ixer ĥavam at , hinu məktəbi kȯar taŝıxkuiyə li ki,

ux yikûi çeşmək otijgə tôakôarmə. Əli taliyə hinelli sorŝuni seil heĉĉə muxôndəğu 
kitab liku̇vrisu çeşmək tü̂iju? Məĥəllim vəziyyət yazəq̇i baştâ q̇i. Əli kutaxıllı ċixûiyə 
məktəb liku̇vri ĥəyəlirzi kolu ċilayə li:

– Hinə heĉĉə muxônundə ĥədmu kitab liku̇vsu çeşmək vaa, seil ĉuvyə
məĥəllimişilli təhsil tûvurval lazımmə. Liku̇vtorun Əlu muxûq̇i ki, Çeşmək 
liku̇vq̇idan pulor zəif q̇i yadam pil xəstə ĥədminzi əxştarmə. 

    Molla Fərəci çeşməg əxşirval Əli ĉim baştâ q̇i?

    Əliş çeşməgilli ĉimə liku̇vunq̇ətt̂î?

    Çeşmək çeki̇rĝui Əli çu orkui?

A) Molla Fərəci kolu

B) Məktəbir

C) Cürə kȧṗraṫilir

    Vı çeşmək çeki̇rğoe cigə tâq̇q̇aşın/tâzıq̇q̇aşın va ya kȯar taŝıxkirdəşə?

      Hanım zağılı ki,

• Hinu likv̇ri muxûqoyişə

• Hinu çeşməgilli zağtt̂îşəmə

• Hini ptu ksan daxiqoyişəmə

    Ləku̇i onğ cuğabışıllı sadə mənayi görə tü̂sediriq̇illi fərqlidəmə.

      a) ku̇şku̇la               b) ẑıma		   c) vixə                  ç) sıb

      a) ĉoz                      b) ŝuvaj                      c) ki̇naj                 ç) may

      a) pişə                     b) qafın                      c) çe                     ç) mix

V Bölmə

Təkərdiri gus żoa

nəqliyyat yazaq̇i muxûiju? İxer ĥədminzi kȧjĝıri nəqliyyat ictimai nəqliyyatmə. 
Hasım nəqliyyatırdırır müəyyən qaydad ku̇jalkirval lazımmə. 

Hanım təsəvvür kə ki, avtobus, trollebus, tranvay, metro təkərdiri gus kûi sa 
żoamə. Zur żoa qənfeti kağız, meyve ċir-ċopurdur yadam kl̇amzır silmişkuisəx 
totux salfetka antır fatkitari ki? Əlbətt̂ə̂ ki, ki Vaa. Həə, ictimai nəqliyyatır cit kirival 
lazımyimə. 

Żoa bıi, dədə, aba, əjə lażbığsın zur 
inkû taçkôaru? Əlbətt̂ə̂, zur tôçkôarmə. 
İctimai nəqliyyatırım çixiğozu kȯar 
ləki̇retôakôa. 

Żoa zur kreslo, divan çinə ĥəjətilli 
tə̂q̇itariki? Mizi gus qələmilli siżtariki? 
Əlbətt̂ə̂, vaa. İctimai nəqliyyatışıllım 
kȧjıĝtorun hasım  ĥərəkətirdir kirətt̂îkôa. 

Lişeyun żoa rıŝışkili, ŝsışkili żarıllı çıkẏə 
bıiyu, dədu mane kôarviki? Əlbətt̂ə̂, vaa. 
Hanım zağılı ictimai nəqliyyatırım ki̇linzişkili żarıllı çıkṫonundə, hinel tü̂iğozu 
maneçilik kəkuvun. 

K̇ulli yaqqına, żoeğozuşkili ksan rəftar kirisəĉĉini, ictiami nəqliyyatırım ksan 
rəftar kə!

Əgər təkəri gus kûi żoa ċiri qaydadu ĥəməl kuiq̇alı, demək, zur sa ksan 
sərnişinirmə! ...

 Nöq̂tədi cigə uyğun ĥərfirdir unku̇iyə dəftərir koçurmuşkeylun.

      A...if sor... tâkôar... . Hu ri...aziyyat mə...əllimə.  Hi...i pı... məĥə..lim valır  

      xı̂rı...  kui...mə. Hək... hu t... dəqaedçümə. ...ənə ĥəyə...irzi ...inəşilli ...ərs  

      tû...tarmə. 

    “İctimai nəqliyyat” cuğab izah keylun. Cürə suru ya ictimai nəqliyyatırdıri 

      żuvol muxûiji?

     Təkəri gus tâkûi żoe zur yaşamışkûi żoaq̇illi artığji yaza?

A) pəncərəd

B) təkərdir

C) ĉebir cigə

     İctimai nəqliyyatır zur tâ hadisəşkili rastlaşmışbiq̇idur?

  Musod ləku̇i Boe cuğabır lajbıq̇ui cuğab şiq̂eylun.

... ĥörmət keylun zurum çixik̂uidurmə. 

A) Çixiğozu

B) misiğozu

C) pıtkiğozu

1

İtburni gül

Mələkğotr̂i kuçar vişi ginəgi güli kol tü̂idəmə. Hər ĉoz mıkî 
Ranglı güldir əçmişkitarmə. Çiçəkirdir dax tokulmuşkûizağlı Mələgi xoşu kakôtt̂îşə. 
Amma hinəx totux güldiri cige kə̇vvi, ẑıma ranglı, zuq̇ali ginəgi meyvəd ĥəməlir 
kakôeyşə. Qonşur tâkûi Gülsüm carŝ kasiyə hinə meyvədiş tə̂piyə ċikôeyşə. Sa 
q̇ə Mələki hinə meyvəşilli sadə tə̂piyə mıẑa ancıq̇ui. Miż dad ləki̇ryə, xoşagələn 
aşə. Amma içir tü̂i tükli tumurdur ĥədmi miżir əkṗ̇ireşə. Mələki hənəni pil yə iji 
naşpixûiyə fikir kui, “Görəsən, Gülsüm carŝi cit ya kiret?”

	 K̇inajşəmə. İxer kẑa gəşeşəmə. Hava sam q̇əşəmə ki, əçilmişkôtt̂îşə. 
Amma Mələk yə Mehdi qartopu 
anskiri yukôeyşə. Dədi  “Qiqomə, 
xəstəkûidurmə”, – liyə qayıl ziq̇ətt̂î. 

Hinə q̇ə Mədinə carŝ hine gada 
Xəyyamışkili hozu ki̇yə kazği. Çixiğozi 
miki̇r ıxtılatu qarışmışbiq̇i ĥələtilli 
ĥəyəlir kuçar zencibiği ksan qartopu 
ans kui. Qival heç hozu muxûq̇ətt̂î. 

	 Satkəx totux hozux żoa saskui. San Mələki qızdırma aĉĉıfapixi. Sançixiçanṫını 
mıki̇ ağrışıllı zıṫıni. Dədi hinu çe ləku̇i, fara şurṗa ŝuvur çeku̇i. Amma qızdırma 
encibiğətt̂î. Heç ŝuvi dərmani san hanıtôn yazəq̇i kott̂î.

	 Əstiga Gülsüm carŝ hotûr żoa kazğıi. Mələk halam ksan ziq̇iqozişə. Gülsüm 
carŝu də vəziyyət zağiyə hotûr żoa lasxi. Satkəx totux kutaş sa peydan çe yə kağazır 
lomṗarṫım şiku̇iyə yazəq̇i çikazği. Mələki çe ŝuvi. Də, həhanım  çe yişəmə, dad miż 
aşə. Lap zuq̇ali çeyi ginəgi aşə. Mələkğotûr dədi Gülsüm carŝi çikazği şer kuiyə, içir 
tü̂ijit çenigir ləkui, gus maxa xû lojiyə pıçi gus ĉəfi. 

Mələki miki̇r tôbużyə yavaş sasıllı sorŝuni:
– Gülsüm carŝ, va çeyir ya ləkujşə?
Gülsüm carŝ xəskini:
– Bala, ku̇lletû, yə so ĥəyatır tü̂i vişəlli ẑıma meyvəd kajkı̇ireşu. Hed itbırni

güldürşəmə. Çeyir hinəş ləkuijmə. 
	 Hənə q̇ə Mələki sa-ku̇ pşoa əl hinə çeyişilli ŝuvi, hə arağ ziq̇i. Qızdırma 

encibiği həm cigelli tâŝzığıi.

  Mətnir ləku̇i żarżar boşluğur tâ cuğab siżinkûidə?

     Mələk azallı ziq̇isın hə tâ dərmani ksan suki?

A) mıċ B) laha C) itburnu

  Krossvord veżeylun. Ẑıma sütunur ləku̇i vəĥşi ĥayvani żu unkȯeylun. 

     Ləku̇i cuğabırdıru əks məna tü̂i cuğabırdır unku̇iyə siżeylun.

         X̂ırıż, q̇ilez, biċi, çixi, ımza, vixə, ksan, q̇inir, q̇i, dax, san

1

Ümumiləştîrmişkui tapşırığırdır

      Uyğunval muxûkeylun.

1. ku̇lla a) Masmar qaşfırsu ĥəcət

2. taxte usta b) K̇aċınış, karpıcış żoa gəçşirdu

3. duvari usta c) Masmar vaṫırsu ĥəcət

4. kəlpətin d) Taxtaşıllı tôz, pəncərə düz kiridu

      Kin çinəx liku̇vqoa?

a) Dərsligirdir 1. Xəbərdişkili tanış kûisu

b) Bədii kitamzır 2. Bilig yə bacarığırdır ixerkirsu

            c) Qəzitirdir                                3.  Dünya görüş ixerkuiyə hinəş zövq tûvursu

      Fikirləşmişar hanam cavab lə.

1. Ankara a) şəhərmə       b) ulkamə c) ınkâmə

2. Rusiya a) kuçamə b) mıdamə        c) ulkamə

3. Araz a) somə b) şəhərmə       c) ınkâmə

4. Kətiş a) şəhərmə       b) somə c) ınkâmə

      Miq̇el məna tü̂i cuğabırdır muxûkeylun.

1. Ağzır xû tûvurval a) kefi pozulmuşkûival

2. Fikiri tûvurval b) ınq̂ıxkûival

3. Qanı qaralmışkûival c) sasaxı yə tôxundəval

4. Ung  zikırval d) fikirir kûival

      Cuğabırdır yə hine mənayırdır uyğunkeylun.

1. daxil a) müəyyən vaxtu puli gəliryə xarcırdır

2. taxıl b) pul kajkı̇rsu misi qutu

3. büdccə c) sətkə pul

4. məbləğ d) mıkı̇r ki̇l tûi  bitki

1

      Uyğunval muxûkə.

1. İji havar a) ləki̇şirval

2. mat – məĥtəl b) baxıştâmışkirval

3. cer – dax c) yaşamışkûival

4. həmişəlig d) tâçkûival

5. namuslu e) nail kûival

      Ləku̇i şikildir tâ mətnu uyğun qoaq̇i unku̇yə siżeylun.

              _______________ _______________

       Ulu öndəri kəlamırdırışıllı  sa misi esse siżeylun.

       “Ulu Öndər” mətni məzmunu tâ boe cuğab uyğun kakq̂oa?

A) Ksanvalkə, balığ fatkə dəryahır, balığu muxuq̇indəq̇alım, xalığu

muxûkûijmə.

6

       

7

18 Oktyabr

Cini att̂î buto xalqırdıri ən əlaməttâr 
sa q̇ə tü̂ijmə ki, həm müstəqil biq̇i 
q̇əmə. Kire xalqim müstəqil kûisəx ĉimi 
ixer mübarizə ċipxidurmə. Kçi qannəĥiz 
üs çinə çixi Sovet imperiye kuti kȧnık ̇
tâbıq̇durmə. Hinə imperiye əsarətir 
atbıq̇i vəĥdə kire ulkaş heç sa zad hozi 
izacə att̂ônundə kininq̇ijimə. Kire ulka 

imperiye əsarətir tabıq̇durmə. Hoz 
bitinirzi həhnəne ulkar ya dalıg kiri 

yiq̇q̇alı imperiye çixiğoşullu izacə tûvyə dalıg kitarşəmə.
 Də ĥəzablı q̇ebiri axırı 1991-ci üsi oktyabır vıżıri 18 –i q̇ə kayə çatmışq̇işəmə.
Azərbaycani Milli Məclisi hə q̇ə kire müstəqil biq̇i qə  elan kuişəmə. K̇u vaż hinə 

q̇əx totux latt̂âxisəx totux dövləti qərarıllı xalqi arar sas ləki̇rval keçirmiş kuişəmə. 
Hinə sasırdıri nətice görə Azərbaycani müstəqilval təsdiq q̇işəmə. Kire 1918 – 20 
– ci üsürdürür dabıq̇i pşoa ranglı bayrağ tazadan Azərbaycani üstür dalğalanmış
ku̇i ĉəxşşəmə.

Arallı ixer latt̂âxındə kire ən miq̇el dost yə ŝsı ulka Türkiyi Azərbaycani 
müstəqilval həhnəne parlamentir təsdiq kuişəmə. Hini dalıllı cini att̂î buto ulkadi 
Azərbaycan azad yə müstəqil ulkaĉĉını təsdiq kuişəmə. Hinəx totux 18 Oktyabır  
kire ulke tarixir Müstəqilvali Q̇əĉĉini siżşəmə. 

Düzmə, latt̂âxi sa üsürdüri taza vəĥdədirir kire xalqu ixer çətinvaldır zağıjmə. 
Ancağ tarixi taŝıxkuişəmə ki, heç sa çətinval Azərbaycan xalqi azadlıği ku̇rallı kul 
tûvjimə. 

	 Azərbaycani tâga müstəqilval qazanmışkuiji? 

	 Müstəqil kûisəq̇q̇illi qabağır Azərbaycan tâ imperiye kuti kȧnık ̇tâq̇jı?

	 Mətnir żarżar rangır ləku̇i cümlə tâ mənar kȧjbıĝqoa?

A) Azərbaycan hinə q̇ə müstəqil çinə respublikaĉĉını

B) Hinə q̇ə kire respublika Sovet imperiye kuti kȧnık ̇latt̂ı̂ği

C) Azərbaycan Sovet imperiye çixidşəmə

	 Zur ĉim baştâ ku̇iqoa, cürə ulke kuti kȧnık ̇att̂î ulke ĥədmin azad ankûiduru?

1

2

3

4



85

Ramazan ĥəyid

Buto musulmanurzu də 
vaż ixer müqətt̂ə̂sdəmə. 
Hinə vıżırır ĥədminzi buto 
musulmanırzi ize ċipxîri, 
müəyyən q̇i vəĥdər lanṫını 
nəfs vaqqındətkôa.  Hoz 
sa vıżırır ğuŝari tərəfilli 
sınağır çəkilmişkûivalmə. Sa 
sınağırdırıllı yüzağ latt̂ı̂ğdu 
ğuŝari mükafatlandırmış 
kirmə. İzə vaqqındə ĥədmi 
ungumur tü̂i ċir nigətirdir 
fatkirətkôa, dab çıkṙətt̂îkôa,  

ċir dalıgışıllı çəkinmişkôetkôa. Əslində ĥədmi ĥümür tü̂iq̇idan q̇ə sediru ĥəməl 
kiretkôa. İzə vaqqındəğozu ğuŝari ləku̇isediri dəyər ksan dərk kitarmə, israfu kôar 
ləki̇tarimə. İzə vaqqındəval sağlamlığum ixer xeyrijmə. də yəḣiz sa vaż 
işləmişkôarmə. Ramazan vıżırır məĥdəm satkəm dincəlmişkôarmə.

İnq̂er ĥədminzi ċirise görə sa vıżırır təbiətim, bitkidim hanam ĥayvandırim izə 
vaqqıntarmə. Misalçün, vişədi xû ŝularimə, kübrəm kȧjıĝtarimə. Hanım ĥayvandır 
tü̂ijmə ki, heĉĉə qantarimə. Buto sa ki̇naj aĉĉıbırmə. Hana ĉoz mıkı̇ turpağ  ayılmış 
kûi, bitkidi güldür əçmişkiri, yarpağırdır əçilmişk̂
tôçiyə həhnənediriş kakûisu qandəsəx kȧtkôarmə. 

Hanam ċiritomə ki, izə vaqqıni ĥədminzi sa cini tü̂i bitin ĥəzabırduru, sıxıntıdu, 
umzavalu dözmüşkirsu sabır qazanmışkiritomə. Sabırlı ĥədmi sa cini hər ya 
qazanmış kitarmə. Kətşi sorum Ramazan vaż ixer rəĥbətt̂î latt̂ı̂fakôarmə. Hinə vıżırır 
soe cəməĥəti ixerğozi izə vaqqındə, kob kitarmə. Vaż tamam biq̇isım Ramazan 
ĥəyidim ixer ksan keçirmiş kitarmə.  Hinə ĥəyidir sarçinəğoşullu q̂olludur bitin 
barış kôarmə. Hanım zağılım Ramazan ĥəyid Kətşi sor ixer rəĥbətt̂î  latt̂âkôarmə.     

	 İzə vaqqındəse ĥədminzu xeyri yaza? 

     Ramazan ĥəyid hər üs çinə vəĥdə keçirmişkitaru? 

	 Kire sor Ramazan ĥəyid ĉim latt̂âkôarq̇i  hinu aid sa esse siżeylun.

Q̇urban ĥəyid

Q̇urban ĥəyidim Ramazan 
ĥəyidiĉĉini musulmanurzu 
müqəddəsjmə. Q̇urban ĥəyid q̇ə 
imkan att̂î hər çinə musulmanu  
qurban vuku̇rval hinənu borc  
muxûijmə. Q̇urbanıĉĉını dəvə, 
mal sam ċuval tûvtarmə. 
Q̇urbanlığ tûvi ĥayvandır həm 
sağlam sam heç sa qüsur 
tâkôtt̂îkôa. Yuki̇ ĥayvandır pşoa 
cigə pe kitarmə: sa pe kasıbırzu, 

ikinci pe qonşinzu üçünci peyirdirim żoe səĥbu ləki̇tarmə. Hə q̇ə hər żoa q̇urbani 
tikəşilli xörəg ĥəzir kitarmə. Sa ĥəyidi q̇ə bitinirzi saçinəğui ĥəyid bol kuiyə, q̇urban 
vukğ̇oe “q̇urban ğuŝari q̇abul kəkôa” ċitarmə. 

 T̂a ĥayvandır q̇urban yuku̇nkôar?

A) kukaż, qaz B) dəvə, ċuval C) mal, pişi

 Q̇urban vuku̇i ĥayvani lıga ĉim pe kitar?

 Zur sur-sure ayili içir Q̇urban ĥəyid ĉim keçirmişkitar? 

 Düz ləki̇ variant unkȯeylun.

• Ramazan ĥəyidir q̇urban vukṫarmə.
• Qurban ĥəyidir ĉəməĥəti maĉĉıgır həq̇ə san kilfiyə kob kitarmə.
• Ramazan ĥəyidir ĉəməĥəti maĉĉıgır həq̇ə san kilfiyə kob kitarmə.
• Sa ku̇la ĥəyidi arar zək vaż tü̂ijmə

 Q̇urban ĥəyidir vuku̇i q̇urban sam cigə pe kitar?

A) 0nğ cigə B) pxû cigə C) pşoa cigə D) 6 zək cigə

Konstitusiya 

Cini att̂î buto ulkadi hərse- 
hərərse kontitusiya att̂îdəmə. 
“Konstitusiya” cuğabi məna 
“quruluş” ċirivalmə. Konstitusiya    
att̂î kitabır tü̂ijit dövləti quruluşuşullu, 
qayda qanunduruşullu, seçkişilli, 
ĥədminzi hüquq yə vəzifədirişilli 
siżjmə. 

Azərbaycan müstəqil q̇isəx totux 
hine taza konstitusiya ĥəzirfiyə qabul 

biq̇idəmə. Də konstitusiya ĥəzir kitorun Heydər Əliyevi çixival kuijmə. 12 noyabr 
1995 üsür kire taza Konstitusiya qabul biqidəmə.  Konstitusiya ixer sa vacib 
qanundur  att̂î kitabmə. Prezident seçilmişq̇isəx totux xalqi qabağır Konstitusiyar 
hini kul ĉəfyə and içmişkitarmə. Konstitusiya q̇abul kitorun yam hinel yazaq̇i 
dəyişiglig kir yiq̇q̇alı buto xalqi arar sasvermə keçirmişkitarmə. Əgər xalqi hinu 
sas ləku̇ndəq̇alı hinel heç sa dəyişiglik kininkôarimə. 

Konstitusiya hanım sa kitabmə ki, hinel hine ulke daxili yə xarici siyasətixilli 
ċixûiyə ĥədminzi arar ĉim münasibət qurmuşkirval lazımq̇i buto siżijmə. 
Konstitusiya siżtorun ulke ən biligli hanam cürə ulkadi Konstitusiya ksan muxûi 
ĥədminzi dalıg kitarmə. 

     Konstitusiya kitabi tüi kitabırdırq̇illi fərq yaza?

     Çina prezidenti and içmişkitorun Konstitusiyar kul ĉəftar?

 Konstitusiya cuğabi məna yaza?

A) quruluş B) kitab C) qanun

  Azərbaycani taza Konstitusiya nəçənci üsür qabul biq̇idə?

A) 12 noyabr  1999 –ci üsür   B) 12 noyabr  1995-ci üsür   C) 12 noyabr  2000-ci üsür

  Uyğunval unkȯeylun.5

18 Oktyabır Konstitusiye q̇ə
9 Noyabır Respublike q̇ə

12 Noyabır           Bayraği q̇ə
28 May Müstəqilvali q̇ə

28 May

XX əsri sifte üsürdürşəmə. Azərbaycanır hinəgardırır vəziyyət ixer granjşəmə. 
Çinə tərəfilli armaninzi, çinə tərəfilli urusurzi, çinə tərəfilli avropalinzi Azərbaycani 
sərvətu, turpağırduru pil gəşeyşəmə.  Sa gran vəĥdər Azərbaycan xalqi içilli 
törənmişbiq̇i layiqli övladırzi Azərbaycan müstəqil kirisu san-q̇ət əlləşmişfiyə axırır 
1918-ci üsi 28 Mayır həhnəne müstəqillik elan kuiyə, Azərbaycan Demokratik 
Cumhuriyyət żuvilli sa dövlət qurmuşkuişəmə. 

Də dövlət musulmani şərqir ən siftə qurulmuşq̇i demokratik sa dövlətşəmə.
Hə dövlət qurmuşkininṫini  Məmməd Əmin Rəsulzadə, Fətəli xan Xoyski, 

Əlimərdan bəy Topçubaşov, Nəsib bəy Yusifbəyli ginəgi vətən həhozi canıq̇ıllı 
ixer yiq̇i hədminzi zəĥməti nəticəşəmə. Ancağ  də dövlət qurulmuş anṫını kire 
ŝsı ulke küməgvalım dənə tâq̇jimə. Azərbaycan Demokratik Cumhuriyyət 
qurulmuşq̇isəx totuxum bədnam qonşin həmişə çalışmışbiq̇idurmə ki də dövlət 
dax yax dağılmışkôa. Cəmi q̇an pşoa vaż yaşamışqisəx totux Sovet ordi Azərbaycan 
tazadan işğal kuijmə. 

Azərbaycan xalq̇i yaddaşır həmişəlik həkk q̇i 28 May  həhəkim bayrami ginəgi 
qeyd kitarmə. 

     Demokratiya lisım zur ya baştâ kûiqoa?

 Musulmani şərqir siftə yaranmışq̇i demokratik respublikıi żu yaza?

A) Demokratik Azərbaycan

B) Azərbaycan Demokratik Respublika

C) Azərbaycan Respublika

  Azərbaycan Demokratik Cumhuriyyət qurmuşkuiğozi içir tâdu tâq̇di?

A) Mircəfər Bağırov

B) Məmməd Əmin Rəsulzadə

C) Fətəli xan Xoyski

     Mətnilli tûvi sa cümlər lajq̇ui cuğabırdır unku̇iyə hine cigə ĉəfeylun.

 Də dövlət musulmani ... ən siftə qurulmuşq̇i demokratik .... dövlətşəmə.

A) demokratik, respublika
B) avropa, şərqir
C) şərqir, sa

     18 Oktyabır yə 28 May – də ku̇ tarix  birləşdirmişkiri cəhət yaza?

  Cümlər tûi cuğabırdıru sualdır ləku̇iyə hed nitqi tâ hissu aid qoaq̇i muxûkə.

        Kona  vəĥdədirir kire ulka padşahirzi idarə kuijmə.

        Żu muxûkiri cuğab___________________________________

        Əlamət muxûkiri cuğab_______________________________

        Hərəkət muxûkiri cuğab______________________________

    1

Ĥəyidi pe

I hissə

Sa dəstə rişi Samirəx  kuçar saskui. Samirə zoskuri-zoskuri kuçar latı̂rsiyə rişilirzu 
qoşulmuzziq̇i.  Rişilir xəpkində-xəpkində  Samire ğotûr żoaxıllı aralanmışbiq̇işəmə. 

rişilirzi ĥədətşəmə. Gadadim gisirdir kȧtfıiyə murogullu kutaş ċi misi hibyəd mısırır 

kı̇żaş, qənfetiş zəlştarmə. 
Rişilir tûzabıri dalıllı  ṫop ĉaxındə- ṫop ĉaxındə Samire ğotûr carŝi cigə kabığıi. 

Żar-hare kiriyə içəri lażfapixi. Samire ğotûr carŝi żoe urtar tü̂i kursi gus żinjit tü̂i 
sa sini ĉəşqoşəmə. Sini içir paxlava, q̂ıŝızi ləpə, ŝixîvi kȧz , moğ hanam vəq̂ui psı 
qoşəmə.  Sini qarağır ŝixîvi şamırdırıllı bəzətmişkuiqoşəmə. 

Rişilir latt̂ı̂fiyə kursi buĝrur cebişəmə. Çıxari bijəşilli şax ̂żininṫini q̇inşəmə. Sa 
vəĥdər sa dəstə cavan gadad  kuçar kabığşəmə. Sa xilağa latt̂ı̂ksəx totux hozi paçadi 
sas gisilli kişəmə. Rişilirzi murogullu hibyə musolxinkirse kȯar ku̇jalkirqoşəmə. 

II hissə

Haqanam satkə latt̂ı̂ksəx totux murogullu tap –taza q̂i sa hibyə düz żoe urtar 
alĉılk̇ıişəmə. Samiri dax hə antıllı tûvşəmə. Samire ğodur carŝi hinəş lişəmə:

– Samirə, hibyə iş tək̇ə, yə hozi
pe ĉ əşnə. 

– Vaa, ay carŝ , ve hozişkili dalıg
tâansi, həssəĥ lətil yə hozi mık̇ıi 
sa oyun əçmişkirmə. Samiri mişi 
gus aĉ ĉ ibi nin hozi hibyər zəlşiyə, 
aĉ ĉ ıveylun ! 

Gadadi mısır uvi. Hozi sas ap-
açığ kıliqoşəmə. Çinəğui tüiğoaş ċ iri: 

– Ayə, də ya gırandə! Asif, ve baxt antı̂vetmə, hibyə ağzır lanṫ ını ż etmə.
Asifi hibye ağzi əçmişkuisım nin ż arkui qaltı̂rkıi. Ż oa tü̂i rişilir xəpkinyə mişi

gus latkıişəmə. 
Gadad gisilli encifyə ż oe tôz mıż i. Samiri tôz əçmişkui ĥ ələtir gadad ż ui içir 

laż kıi. Asif Samiri k̇ılamıxıllı yapışmışiyə li:
– E hibyər nin va zəlşui?
– Ə!
Samire ğotûr carŝ  ink̇i gus tâzzığıi. Xəskində - xəskində gadadış li:

tü̂ivalmə. Ksan çıxari bijə, kolum q̇i lıkâ yə paxle zeğ  atmə. 
Gadad hinə ĥ ələtilli kursi buĝ rur ĉ ebşəmə. İştahıllı çıxari bijə qandə ĉ axşi, 

rişilirim mişe  qarağır ĉ ebi.
Gusullu sam üs latt̂âxişəq̇i hə ĥ əyid q̇ə san nə Samiri, nəm Asifi 

q̇urq̂unkott̂îşəmə. 

     Mətnir tâ ĥ əyidiş çık̇ırqoa?

A) Qurban ĥ əyid

B) 8 Mart

C) Novruzi ĥ əyid

  Mətnir ż arż ar rangır lək̇ui cuğab tâ cuğabışkili əvəz kininkûidə?

     Musod lək̇ui cuğabırdırır Xınalıq miż u ayid ĥ ərfirdir siż yə lişeylun.

tôz, buĝ ru, carŝ , k̇az, ĥ əyəlir

1

3

2

20 Yanvar q̇ə san

I hissə

1990 – ci üsi yanvar vıżıri sa qi q̇əşəmə. 
Sam q̇əşəmə ki, Soveti ordi  tankırdıri 
Bok̂k̂u miğəçili ginəgi kanşılq̇oeyşəmə.  
Dinc əhali san-q̇ət kuçabırır tôpxundə, 
ümid kireşəmə ki, əsgərirzi kutaş heĉĉə 
at̂tônundə ĥədminzu gulla fatkirdimə...

Bokk̂î 167- saylı məktəbi yeddinci 
sinifir lakûi İlğar żu att̂î çinə gadi liku̇vreşə. 

İlğari maşıni şikildir yə markad kajkı̇itarşəmə: “Volqa” , “Mersedes”, “Jiquli”…
Qonşır tâkûi Tahir əmim maşın tü̂ijşəmə. 20 Yanvarır latt̂ûg q̇ə san ixer qi 

aşə. Kuçabırır kilbiğğozi ċə gəşkuiyə fara kôeşə. Tahir əmim hine maşınıllı Salyan 
kazarmi qabağır kilbiğğozu udun ċilakôeyşə. Hinə  kuçar yaşamışkûi  ĥəyəlirzim 
udun kajkı̇rsum küməgval kireşe. İlğarim sa qucağ udun tûvyə maşınır ĉuvi. 

– Əmi, zım vişkili kôetmə…
Xi … Dədə kutaş kxê p̂eyram ċiyə kuçar latı̂rzığıi ki, İlğaru gəfri, qəvilkûijmə.

İlğar hinəga xeşəmə. Hini p̂eyram dədi kutaş vaẑẑıni. 

II hissə 

Urusi soveti tankırdır şəhəri kuçabırır aşə. İlğar maşınıllı lak̂orşunu 
tankırdırıx marağıllı lək̇şi. Hini kajk̇ıi maşıni şikildiri içir tankıi şikil att̂îşə. Tank 
zağındə çinə ĥəyəlu də zırığ maşın şəşullu ki ĥəcayib zadşəmə.  İlğaru 
muxôtt̂îşəmə ki, də həhə ixer qorxulu yə dəĥşətli sa şəşuval.

Sinilli sa qorxulu şəşullu gulle sas kaği.  Də zırığ maşın Tahir əmi maşınışkolu 
talkûi ĉaxşi. Hərdu çinə tərəfişkolu çəpi. İlğaru çəpirsu macal biqətt̂î. Maşın 
əzilmişq̇i. İlğarım buĝri gus latkıi… 

İlğar ğotûr dədə yə bıi żar-hareyu kuçar latı̂rbığıi. Soveti əsgərirzi hozi qabağ 
tə̂q̇q̇ui. Rəşid xoli ĥafşkıiyə: 

– E ĥəyəl zur yeṫqomə, hinəxmə kȧtkûi,
liyə żarkui.

– Yir ĥəyəlir vaṫtarimə.
– Cim vaṫtarimə? Yeṫqo ki, axı
Əsgərirzi ĥafşkıiyə żarkui:
– K̇ılamzır tôşbuż ! latt̂ı̂bjulun ki̇x …

yoxsa … dədə yə bıi paşmanfiyə żoa latt̂ı̂bji. 
Ancağ İlğar tônundə żoa ĉebinkûiduru? Əstiga lanṫını onğ duvari arar lakûi-

talkûi vaẑẑıni, darvazaxıllı tüi kolu latt̂ı̂nbıq̇ətt̂î. Sifsadə  kitorşunu ki̇jə ku̇rallı lafyə 
həhozi xəstəxanar çatt̂ı̂rmışkui. Hinel siżə-liżə aşəmə. Rəşid xoli hinə q̇ə san şəhid 
biq̇iğozi içilli hinəne İlğar unku̇i. Unku̇i, unku̇iyəm həmişəligim dugunkui. 

	 Mətnir ləku̇i hadisəd têl hanam tâga q̇iji?

	 Hadisəd tâ vıżırır kûitoa? 

	 Kuçar latı̂rbığğozi ċə gəşkuiqoşəmə, hanım zağılı ki, ...

• şəhəriş ċə lajq̇ırsu

• hoz fara kûisu

• duşmani qabağ ċiċilli tə̂q̇q̇irsu

	 İlğari dədə çina kuçar latı̂rzığıi?

A) İlğarıx sas kirsu       B) İlğaru p̂eyram gəşirsu        C) İlğarişkili ki̇yə kûisu

	 Ləku̇i cədvəl dəftərir çəkmişkuiyə veżeylun.

	 Mətnir żarżar ranglı cümli içir tü̂i məcazi mənayır ləku̇i cuğab əvəz həqiqi 
     mənayır kȧjbıĝri cuğab unkȯeylun.

1

2

3

4

5

Cuğab Cuğabi birləşmə Cümlə

Yanvar miċə yanvar Miċə yanvar q̇ə san ən qorxulu sanşəmə.

kazarma
p̂eyram

Tank
duşman 

əsgər

6

VI Bölmə

Ümumiləştîrmişkui tapşırığırdır

     Ramazan ĥəyidir musulmanırzi çina izə vaqqıntar?

B) Hoz ğuŝari tərəfilli sınağu çəkilmişkôarmə.

C) Hanımzağılı ki, buto təbiəti izə ċipxûidəmə.

     Ptkiğozi ĥəyid tâga?

A) 8 Mart B) 18 Mart C) 28 Mart

     “Yokurval” cuğabi mənayır uyğun kakûi cuğab tâdə?

A) tâxirkirval

B) çəpirval

C) kȧtkûival

  T̂a cuğabi məna “xı̂rıż” cuğabu uyğun qovi.

A) xı̂pxı̂rıż

B) xı̂rıżdə

C) xı̂rıżval

 	 T̂a boe cuğab vətənu aid qovi?

A) Vətənir kaği, imanu kaği.

B) Qürbətir xan anṫını, vətənir kiq̂ə, kȧtır.

C) İxer yaşamışq̇iğu ixer muxûkôarimə, ixer kȧtğiğu ixer muxûijmə.

 	 Əks məna tü̂i cuğabırdırışıllı ĥəməlir kabığıi cuğab tâdə?

A) san-q̇ət B) sas-kuy C) kor-paşman

1

   Nöq̂tədi ciger tâ ĥərf siżinkûiji?

A) Vətənixĉimi ki̇ ĥədmi

B) Q̇ijit ptilli zaği ĥədmi

A) Məĥkəmər ĥökm tîriq̇ri ĥədmi

 Uyğunval muxûkeylun.

1) mal a) budağ

2) şələ b) gıdıl

3) xıdıl c) miċə

4) kı̇l d) q̇aj

 Də ĥəyid dini ĥəyidu aidjimə?

A) Novzur  ĥəyid

B) Ramazan ĥəyid

C) Q̇urban ĥəyid

   Azərbaycan müstəqilval əldə kuisəx totux ən siftə tâ ulki hine müstəqilvalu 

   sas ləku̇i?

A) İran B) Gürcüstan C) Türkiyə D) Rusiya

ş...hid h...hid

ş...kim h...kim

7

